МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ  

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

5 ДУГААР САРЫН 01-НИЙ ӨДӨР /ЛХАГВА ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

	1.
	Хуралдааны товч тэмдэглэл 
	1-5

	2.
	Хуралдааны дэлгэрэнгүй тэмдэглэл
1. Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл /Засгийн газраас 2018.12.28-ны өдөр өргөн мэдүүлсэн, эцсийн хэлэлцүүлэг/ 

2. Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газраас 2018.02.09-ний өдөр өргөн мэдүүлсэн, эцсийн хэлэлцүүлэг/

3. Мал төллөлт, хаваржилтын талаарх Хүнс, хөдөө аж ахуй, хөнгөн үйлдвэрийн сайдын мэдээллийг сонсох
	6-30
6-9
9-11

11-30


Монгол Улсын Их Хурлын 2019 оны хаврын ээлжит чуулганы 

Байгаль орчин, хүнс, хөдөө аж ахуйн байнгын хорооны 

5 дугаар сарын 01-ний өдөр /Лхагва гараг/-ийн 

хуралдааны товч тэмдэглэл

Байгаль орчин, хүнс, хөдөө аж ахуйн байнгын хорооны дарга Л.Элдэв-Очир ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 29 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Д.Мурат;

Эмнэлгийн чөлөөтэй: Д.Тэрбишдагва;
Тасалсан: Ж.Энхбаяр, Д.Эрдэнэбат.

Нэг. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл /Засгийн газар 2018.12.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын яамны Тусгай хамгаалалттай газар нутгийн удирдлагын газрын даргын үүргийг түр орлон гүйцэтгэгч Э.Сансарбаяр, мөн яамны Хуулийн хэлтсийн дарга Ч.Раднаабазар, Байгаль орчны үнэлгээ, аудитын хэлтсийн дарга А.Энхбат, Ой, ус, тусгай хамгаалалттай газрын Кадастрын хэлтсийн дарга Н.Батзаяа, мөн хэлтсийн мэргэжилтэн Э.Эрдэнэхүү, Тусгай хамгаалалттай нутгийн удирдлагын газрын ахлах мэргэжилтэн Г.Энхмөнх нар оролцов.
Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа нар байлцав.

Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар, төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн А.Сүхбат нар танилцуулав.
Танилцуулгатай холбогдуулан Улсын Их Хурлын гишүүдээс асуулт гараагүй болно.

Зарчмын зөрүүтэй саналын томьёоллоор санал хураалт явуулав.

Л.Элдэв-Очир: 1.Төслийн 3 дугаар хавсралтын Нөмрөгийн дархан цаазат газрын хилийн заагийн уртраг, өргөрөг буюу цэгийн солбицлыг доор дурдсанаар өөрчлөн найруулсугай:

	
	Уртраг
	Өргөрөг

	1
	118° 53' 51,263" Е
	46° 46' 29,831" N

	2
	118° 51' 17,994" Е
	46° 48' 45,368" N

	3
	118° 50' 8,890" Е
	46° 50' 39,367" N

	4
	118° 48' 4,586" Е
	46° 52' 43,365" N

	5
	118° 45' 24,980" Е
	46° 55' 48,163" N

	6
	118° 44' 1,874" Е
	46° 58' 31,462" N

	7
	118° 44' 0,870" Е
	47° 0' 20,263" N

	8
	118° 43' 2,062" Е
	47° 4' 25,463" N

	9
	118° 43' 51,555" Е
	47° 7’ 21,464" N

	10
	118° 36' 25,147" Е
	47° 11' 43,357" N

	11
	118° 34' 34,800" Е
	47° 14' 20,900" N

	12
	118° 37' 28,231" Е
	47° 18' 45,360" N

	13
	118° 42’ 46,324" Е
	47° 21' 18,466" N

	14
	118° 51' 14,258" Е
	47° 20' 32,627" N

	15
	118° 57' 55,629" Е
	47° 17' 25,881" N

	16
	119° 4' 13,587" Е
	47° 13' 57,244" N

	17
	119° 10' 42,620" Е
	47° 13' 58,141" N

	18
	119° 25' 51,945" Е
	47° 16' 31,285" N

	19
	119° 28' 48,367" Е
	47° 19' 36,528" N

	20
	Улсын хил дагуу

	21
	118° 54' 17,201" Е
	46° 46' 28,499" N


гэсэн саналыг дэмжье гэсэн санал хураалт явуулъя.

Зөвшөөрсөн

10

Татгалзсан

 3

Бүгд


13
76.9 хувийн саналаар дэмжигдлээ.
Зарчмын зөрүүтэй саналаар санал хураалт явуулж дууслаа.

Байнгын хорооноос гарах танилцуулгыг Улсын Их Хурлын гишүүн А.Сүхбат Улсын Их Хурлын чуулганы нэгдсэн хуралдаанд танилцуулахаар тогтов.
Уг асуудлыг 14 цаг 44 минутад хэлэлцэж дуусав.
Хоёр. Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
Хэлэлцэж буй асуудалтай холбогдуулан Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, мөн яамны Усны нөөцийн хэлтсийн дарга Л.Эрдэнэбулган, Цэнгэг усны хүрээлэнгийн удирдах зөвлөлийн дарга, доктор Д.Доржсүрэн нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг нар байлцав.

Төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн Б.Саранчимэг танилцуулав.

 Танилцуулгатай холбогдуулан Улсын Их Хурлын гишүүдээс асуулт гараагүй болно.

Нэг. Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналаар санал хураалт явуулав.

Л.Элдэв-Очир: 1.Төслийн 7 дугаар зүйлийг доор дурдсанаар өөрчлөн найруулах: 

“7 дугаар зүйл. Энэ хуулийг 2019 оны 6 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


11

72.7 хувийн саналаар санал дэмжигдлээ. 

Хоёр. Усны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналаар санал хураалт явуулав. 

Л.Элдэв-Очир: 1.Төслийн 3 дугаар зүйлийн “итгэмжлэгдсэн лабораторийн шинжилгээний” гэсний дараах “дүгнэлт болон мэргэжлийн байгууллагын” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


11

72.7 хувийн саналаар санал дэмжигдлээ. 

2.Төслийн 2 дугаар зүйлийн “, 25 дугаар зүйлийн 25.2 дахь хэсгийн “тохиолдолд" гэсний дараа “байгаль орчны итгэмжлэгдсэн лабораторийн шинжилгээний дүгнэлтэд үндэслэн" гэж тус тус” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


11

72.7 хувийн саналаар санал дэмжигдлээ. 

3.Төслийн 4 дүгээр зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


11

72.7 хувийн саналаар санал дэмжигдлээ. 

4.Төслийн 3 дугаар зүйлийн “4 дүгээр зүйлийн ‘‘4.3” дахь хэсгийн дугаарыг “4.4" гэж, “4.4" дэх хэсгийн дугаарыг “4.5" гэж, “4.5" дахь хэсгийн дугаарыг “4.6" гэж тус тус өөрчилсүгэй" гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


11

72.7 хувийн саналаар санал дэмжигдлээ. 

5. Төслийн 6 дугаар зүйлийг “6 дугаар зүйл.Энэ хуулийг Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн хүчин төгөлдөр болсон өдрөөс эхлэн дагаж мөрдөнө." гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

 8

Татгалзсан

 3

Бүгд


12

66.7 хувийн саналаар санал дэмжигдлээ. 

Зарчмын зөрүүтэй саналаар санал хураалт явуулж дууслаа.
Байнгын хорооноос гарах танилцуулгыг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 53 минутад хэлэлцэж дуусав.

Гурав. Мал төллөлт болон хаваржилтын талаарх Хүнс, хөдөө аж ахуй, хөнгөн үйлдвэрийн сайдын мэдээлэл
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Д.Батмөнх, Хүнсний үйлдвэрийн бодлогын хэрэгжилтийг зохицуулах газрын дарга Т.Гантогтох нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт байлцав.

Мал төллөлт болон хаваржилтын талаар Хүнс, хөдөө аж ахуй, хөнгөн үйлдвэрийн сайд Ч.Улаан мэдээлэл хийв.

Мэдээлэлтэй холбогдуулан Улсын Их Хурлын гишүүн Я.Содбаатар, Б.Бат-Эрдэнэ, А.Сүхбат нарын тавьсан асуултад Хүнс, хөдөө аж ахуй, хөнгөн үйлдвэрийн сайд Ч.Улаан, Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн яамны Хүнсний үйлдвэрийн бодлогын хэрэгжилтийг зохицуулах газрын дарга Т.Гантогтох, Мал аж ахуйн бодлогын хэрэгжилтийг зохицуулах газрын дарга Д.Батмөнх нар хариулж, тайлбар хийв. 
Улсын Их Хурлын гишүүн Б.Бат-Эрдэнэ үг хэлэв.

Улсын Их Хурлын гишүүд Мал төллөлт болон хаваржилтын талаарх Хүнс, хөдөө аж ахуй, хөнгөн үйлдвэрийн сайдын мэдээллийг сонсов.

Хуралдаан 1 цаг 41 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 16 цаг 10 минутад өндөрлөв.


Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ 

АЖ АХУЙН БАЙНГЫН 

ХОРООНЫ ДАРГА  Л.ЭЛДЭВ-ОЧИР


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ
Б.БАТГЭРЭЛ
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ2019 ОНЫ 5 ДУГААР САРЫН 01-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Л.Элдэв-Очир: Эрхэм гишүүдийн энэ өдрийн амгаланг айлтгая. Байгаль орчин, хүнс, хөдөө аж ахуйн байнгын хорооны гишүүдийн ирц бүрдсэн тул Байгаль орчин, хүнс, хөдөө аж ахуйн байнгын хорооны 2019 оны 5 дугаар сарын 01-ний өдрийн хуралдаан нээснийг мэдэгдье.

Байнгын хорооны өнөөдрийн хуралдаанаар гурван асуудал хэлэлцэнэ. Хэлэлцэх асуудлыг та бүхэнд танилцуулъя. 

Нэгдүгээрт, Зарим газар нутгийг улсын тусгай хамгаалалтад авах тухай Улсын Их Хурлын тогтоолын төсөл, Засгийн газраас 2018.12.28-ны өдөр өргөн мэдүүлсэн, эцсийн хэлэлцүүлэг хийнэ. 

Хоёрдугаар, Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, Засгийн газраас 2018.02.09-ний өдөр өргөн мэдүүлсэн, мөн эцсийн хэлэлцүүлэг.

Гуравдугаарт, Мал төллөлт, хаваржилтын талаарх Хүнс, хөдөө аж ахуй, хөнгөн үйлдвэрийн сайдын мэдээллийг Байнгын хорооны гишүүдийн хүсэлтийн дагуу өнөөдөр сонсоно. Ийм хэлэлцэх гурван асуудал байна. Хэлэлцэх асуудалтай холбоотой саналтай гишүүд байна уу? Алга байна. Хэлэлцэх асуудлаа баталъя. 

Нэгдүгээр асуудалдаа оръё. Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн эцсийн хэлэлцүүлэг.

Хэлэлцэж байгаа асуудалтай холбогдуулан хуралдаанд оролцож байгаа ажлын хэсгийн гишүүдийг танилцуулъя. Байгаль орчин, аялал жуулчлалын яамны Тусгай хамгаалалттай нутгийн удирдлагын газрын даргын албан үүргийг түр орлон гүйцэтгэгч Сансарбаяр, Байгаль орчин, аялал жуулчлалын яамны Хуулийн хэлтсийн дарга Раднаабазар, Байгаль орчин, аялал жуулчлалын яамны Байгаль орчны үнэлгээ, аудитын хэлтсийн дарга Энхбат, Байгаль орчин, аялал жуулчлалын яамны Ой, ус, тусгай хамгаалалттай газрын Кадастрын хэлтсийн дарга Батзаяа, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Энхмөнх гэсэн ийм бүрэлдэхүүнтэй ажлын хэсэг өнөөдрийн хуралдаанд оролцож байна.

Байгаль орчин, хүнс, хөдөө аж ахуйн байнгын 2019 оны 4 сарын 23-ны өдрийн хуралдаанаар төслийн хэлэлцүүлэгт бэлтгэсэн тухай танилцуулгыг хэлэлцэх явцад төслийн гуравдугаар хавсралтад дурдсан Нөмрөгийн дархан цаазат газрын хилийн заагийг заасан 1-21 цэгийн солбицол нь төслийн 2 дугаар хавсралтад дурдсан Отгонтэнгэрийн дархан цаазат газрын хилийн заагийг заасан 1-21 хүртэлх цэгийн солбицолтой давхцсан зөрчил үүссэн тул санал, дүгнэлт гаргаж, Монгол Улсын Их Хурлын чуулганы дэгийн тухай хуулийн 23 дугаар зүйлийн 23.2.2 дахь заалтад заасны дагуу Хууль зүйн байнгын хороогоор хэлэлцүүлсэн. 

Хууль зүйн байнгын хорооны санал, дүгнэлтийг Улсын Их Хурлын гишүүн Л.Мөнхбаатар уншиж танилцуулна. Л.Мөнхбаатар гишүүний микрофоныг өгье. 
Л.Мөнхбаатар: Байнгын хорооны дарга, эрхэм гишүүд ээ, 

Байгаль орчин, хүнс, хөдөө аж ахуйн байнгын хорооноос 2019 оны 4 дүгээр сарын 23-ны өдөр Хууль зүйн байнгын хороонд ирүүлсэн санал, дүгнэлтийг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.2-т заасан журмын дагуу Хууль зүйн байнгын хороо 2019 оны 5 дугаар сарын 01-ний өдрийн хуралдаанаараа хэлэлцлээ. 

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн гуравдугаар хавсралтад заасан Нөмрөгийн дархан цаазат газры хилийн заагийг тодорхойлсон 21 цэгийн солбицол нь төслийн 2 дугаар хавсралтад заасан Отгонтэнгэрийн дархан цаазат газрын хилийн заагийг тодорхойлсон 21 цэгийн солбицолтой давхцсан зөрчил үүссэн байх тул Байгаль орчин, хүнс, хөдөө аж ахуйн байнгын хорооны хуралдаанаар төслийн эцсийн хэлэлцүүлгийг хийх үед зөрчлийг засах нь зүйтэй гэж Хууль зүйн байнгын хорооны хуралдаанд оролцсон гишүүдийн олонх үзэж, санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлэхээр тогтсон болно. 

Байнгын хорооны эрхэм гишүүд ээ, 

Байгаль орчин, хүнс, хөдөө аж ахуйн байнгын хорооны 2019 оны 4 дүгээр сарын 23-ны өдрийн санал, дүгнэлтийг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 

Л.Элдэв-Очир: Мөнхбаатар гишүүнд баярлалаа. Ажлын хэсгийн ахлагч, Улсын Их Хурлын гишүүн А.Сүхбат ажлын хэсгийн танилцуулгыг танилцуулна. 

А.Сүхбат: Байнгын хорооны дарга, эрхэм гишүүд ээ, 

Байгаль орчин, хүнс, хөдөө аж ахуйн байнгын хорооны 2019 оны 4 дүгээр сарын 11-ний өдрийн 03 дугаар тогтоолоор байгуулагдсан ажлын хэсгийн хуралдааныг 2019 оны 5 дугаар сарын 01-ний өдөр хийлээ. 

Тус Байнгын хорооны 2019 оны 4 дүгээр сарын 23-ны өдрийн хуралдаанаар төслийн эцсийн хэлэлцүүлэгт бэлтгэсэн тухай танилцуулгыг хэлэлцэх явцад төслийн гуравдугаар хавсралтад дурдсан Дорнод аймгийн Нөмрөгийн дархан цаазат газрын хилийн заагийг заасан 1-21 цэгийн солбицол нь төслийн хоёрдугаар хавсралтад дурдсан Завхан аймгийн Отгонтэнгэрийн дархан цаазат газрын хилийн заагийг заасан 1-21 хүртэлх цэгийн солбицолтой давхцсан зөрчил үүссэн. Энэхүү зөрчлийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Хууль зүйн байнгын хороо хэлэлцээд зөрчлийг арилгахыг дэмжсэн санал, дүгнэлт гаргасан. 

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.2-т заасны дагуу төслийн зөрчлийг арилгахаар Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг гуравдугаар хавсралтын Нөмрөгийн дархан цаазат газрын хилийн заагийн уртраг, өргөрөг буюу цэгийн солбицолыг өөрчлөн найруулсан зөрчмын зөрүүтэй саналын томьёоллыг ажлын хэсгийн хуралдаанд оролцсон Улсын Их Хурлын гишүүдийн олонх нь дэмжсэн. 

Байнгын хорооны гишүүд ээ, тогтоолын төслийн эцсийн хэлэлцүүлгийг хийхэд ажлын хэсгээс гаргасан зарчмын зөрүүтэй саналын томьёоллыг дэмжиж өгөхийг Та бүхнээс хүсье. 

Анхаарал хандуулсанд баярлалаа. 

Л.Элдэв-Очир: Сүхбат гишүүнд баярлалаа. Гишүүдэд нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд тусгасан эцсийн хувилбарын төсөл, зарчмын зөрүүтэй саналын томьёолол, эцсийн хэлэлцүүлэгт бэлтгэсэн тухай танилцуулгыг тараасан байгаа. 

Энэ танилцуулгатай холбоотой асуулт асуух гишүүд байвал нэрсээ өгье. Асуулт асуух гишүүд алга байна. Ажлын хэсгийн зарчмын зөрүүтэй саналын томьёоллоор санал хураалт явуулъя. Зарчмын зөрүүтэй саналын томьёоллыг би та нөхдөд уншиж танилцуулъя. 

Нэг зарчмын зөрүүтэй саналын томьёолол байгаа. 

Төслийн 3 дугаар хавсралтын Нөмрөгийн дархан цаазат газрын хилийн заагийн уртраг, өргөрөг буюу цэгийн солбицлыг доор дурдсанаар өөрчлөн найруулсугай гэж байгаа. 21 цэгийг би уншиж танилцуулах нь байна. 

Нэгдүгээрт, 118° 53'53,263" Е east гэж,

Хоёрдугаарт, 118° 51' 17,994" Е гэж. Би энэнээс хойш зөвхөн градус, минут, секундыг нь хэлээд явчихъя, тэгэх үү. Дараалал нь бүгд адилхан учраас бүгдээрээ дандаа Е байгаа. Би өргөргийг нь уншаагүй байна шүү. Уучлаарай. Тэгэхээр дараа нь яах вэ, гэхээр зөвхөн градус, минут, секундыг нь хэлээд явъя. Нэгийг дахиж уншъя. 
1 дүгээр зүйл 118° 53' 51,263" Е, 46° 46' 29,831" N гэсэн ийм солчицол ийм цэг.

2 дугаарт нь, 118° 51' 17,994" Е, өргөрөг нь 46° 48' 45,368" N.

3 дугаарт нь, 118° 50' 8,890" Е, өргөрөг нь 46° 50' 39,367" N.

4 дүгээрт нь, 118° 48' 4,586" Е, өргөрөг нь 46° 52' 43,365" N.

5 дугаарт нь, 118° 45' 24,980" Е, өргөрөг нь 46° 55' 48,163" N.

6 дугаарт нь, уртраг нь 118° 44' 1,874" Е, өргөрөг нь 46° 58' 31,462" N.

7 дугаар цэг, 118° 44' 0,870" Е, өргөрөг нь 47° 0' 20,263" N.

8 дугаар цэг, 118° 43' 2,062" Е, өргөрөг нь 47° 4' 25,463" N.

9 дүгээр цэг, уртраг 118° 43' 51,555" Е, өргөрөг 47° 7’ 21,464" N.

10 дугаар цэг, уртраг нь 118° 36' 25,147" Е, өргөрөг нь 47° 11' 43,375" N.

11 дүгээр цэг, уртраг нь 118° 34' 34,800" Е, өргөрөг 47° 14' 20,900" N.

12 дугаар цэг, уртраг 118° 37' 28,231" Е, өргөрөг 47° 18' 45,360" N.

13 дугаар цэг, уртраг 118° 42’ 46,324" Е, өргөрөг 47° 21' 18,466" N.

14 дүгээр цэг, уртраг 118° 51' 14,258" Е, өргөрөг 47° 20' 32,627" N.

15-д нь, 118° 57' 55,629" Е, өргөрөг 47° 17' 25,881" N.

16 дугаар цэг, уртраг 119° 4' 13,587" Е, өргөрөг 47° 13' 57,244" N.

17-д нь, уртраг 119° 10' 42,620" Е, өргөрөг 47° 13' 58,141" N.

18 дугаар цэг, уртраг 119° 25' 51,945" Е, өргөрөг 47° 16' 31,285" N.

19 дүгээр цэг, уртраг 119° 28' 48,367" Е, өргөрөг 47° 19' 36,528" N.

20 дугаарт нь, улсын хил дагуу.

21 дүгээрт нь, уртраг 118° 54' 17,201" Е, өргөрөг 46° 46' 28,499" N гэсэн саналын томьёоллоор санал хураалт явуулъя.
Саналын томьёололтой холбоотой асуулттай гишүүд байна уу, үг хэлэх гишүүд байна уу? Алга байна. Санал хураалт. 

Хуралдаанд оролцсон гишүүдийн 76.9 хувийн саналаар уг санал дэмжигдлээ. Та бүхэнд баярлалаа. 

Хоёр дахь асуудалдаа орцгооё. Байнгын хорооны төслийн эцсийн хэлэлцүүлгийг хийж дууслаа. Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн А.Сүхбат танилцуулна. 

Хоёрдугаар зүйлдээ оръё. Манай Байнгын хороонд шинээр орж ирсэн гишүүд байгаа. Улаан сайд орж ирээгүй байгаа учраас би нэг мөсөн бас одоо Байнгын хороондоо урьж ажлын амжилт хүснэ. 

Хоёрдугаар асуудал. Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг.

Хэлэлцэж байгаа асуудалтай холбогдуулж хуралдаанд оролцож байгаа ажлын хэсгийг та бүхэндээ танилцуулъя. Ажлын хэсгийн гишүүн Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Булган, Байгаль орчин, аялал жуулчлалын яамны Усны нөөцийн хэлтсийн дарга Эрдэнэбулган, Цэнгэг усны хүрээлэнгийн удирдах зөвлөлийн дарга, доктор Доржсүрэн ийм ажлын хэсгийн бүрэлдэхүүн байна. Ажлын хэсгийн ахлагч, Улсын Их Хурлын гишүүн Б.Саранчимэг ажлын хэсгийн танилцуулгыг танилцуулна. Саранчимэг гишүүний микрофоныг өгье. 

Б.Саранчимэг: Байнгын хорооны дарга, эрхэм гишүүд ээ, 

Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг 2019 оны 4 дүгээр сарын 25, 26-ны өдрийн Улсын Их Хурлын чуулганы нэгдсэн хуралдаанаар хийж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн. 

Чуулганы нэгдсэн хуралдаанаар анхны хэлэлцүүлэг хийх үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсөн. Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д заасны дагуу Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төслийн 7 дугаар зүйлийг өөрчлөх, Усны тухай хуульд нэмэлт, өөрчлөлт оруулах тухай хуулийн төслийн 2, 3, 6 дугаар зүйлийг өөрчлөн найруулах, 4 дүгээр зүйлийг хасах зэрэг зарчмын зөрүүтэй саналын томьёоллоор санал хураалт явуулахад ажлын хэсгийн хуралдаанд оролцсон Улсын Их Хурлын гишүүдийн олонх дэмжлээ. 

Байнгын хорооны гишүүд ээ, 

Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хийхэд ажлын хэсгээс гаргасан зарчмын зөрүүтэй саналын томьёоллыг дэмжиж өгөхийг Та бүхнээс хүсье. 

Анхаарал хандуулсанд баярлалаа. 
Л.Элдэв-Очир: Саранчимэг гишүүнд баярлалаа. Тэгэхээр гишүүдэд нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд тусгасан эцсийн хувилбараар хүргүүлсэн байгаа. Зарчмын зөрүүтэй саналын томьёолол, эцсийн хэлэлцүүлэгт бэлтгэсэн тухай танилцуулгыг мөн тараасан байгаа. Танилцуулгатай холбогдуулан асуулт асуух гишүүд нэрсээ өгнө үү. Асуулттай гишүүд нэрсээ өгөөрэй. Асуулттай гишүүд алга байна. 

Асуулттай гишүүд байхгүй учраас ажлын хэсгийн зарчмын зөрүүтэй саналын томьёоллоор санал хураалтыг явуулъя. Нийтдээ 6 зарчмын зөрүүтэй саналын томьёоллоор санал хураалт явуулна. Энэ асуудал Их Хурлын чуулганы нэгдсэн хуралдаан дээр нэлээд маргаан үүсэж, 3 санал унасныг гишүүд мэдэж байгаа. Улсын Их Хурлын нэгдсэн чуулган дээр гишүүд маань энэ Ус бохирдуулсны төлбөрийн тухай хуулийг дагаж орж ирж байгаа Усны тухай хуультай бас хольж андуурч асуудалд хандаж, тэгээд Их Хурлын даргаас энэ асуудлыг одоо Байнгын хорооны хуралдаан дээр дахин зарчмын зөрүүтэй санал хураалгаж, асуудлыг оруулж ирэх ийм чиглэл өгснийг та нөхөд мэдэж байгаа. Тэгэхээр манай гишүүд бол маш сайн ойлгосон байна. Тийм болохоор Байнгын хорооны гишүүд одоо шууд зарчмын зөрүүтэй саналын томьёоллоор санал хураалтад оръё. 

1 дүгээр санал. 1.Төслийн 7 дугаар зүйлийг доор дурдсанаар өөрчлөн найруулах: 

7 дугаар зүйл. Энэ хуулийг 2019 оны 6 дугаар сарын 01-ний өдрөөс эхлэн дагаж мөрдөнө. Ердийн олонхын саналаар энэ асуудал явагдана. Санал хураалт. 

72.7 хувиар уг санал дэмжигдлээ. Гишүүдэд баярлалаа. 

Дараагийн зарчмын зөрүүтэй саналын томьёоллыг уншиж танилцуулъя. 

2.Усны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Энэ бол нөгөө Усны тухай хуульд дагаж орж ирж байгаа Усны тухай хуульд орж ирж байгаа. 

Нэгдүгээрт нь, төслийн 3 дугаар зүйлийн “итгэмжлэгдсэн лабораторийн шинжилгээний” гэсний дараах “дүгнэлт болон мэргэжлийн байгууллагын” гэснийг хасах. Санал хураалт. Дэмжье гэсэн.

Санал 72.7 хувиар дэмжигдлээ. Гишүүдэд баярлалаа. 

2 дахь саналын томьёоллыг уншиж танилцуулъя. 

Төслийн 2 дугаар зүйлийн “, 25 дугаар зүйлийн 25.2 дахь хэсгийн “тохиолдолд" гэсний дараа “байгаль орчны итгэмжлэгдсэн лабораторийн шинжилгээний дүгнэлтэд үндэслэн" гэж тус тус” гэснийг хасах. Дэмжсэн санал. Санал хураалт.
72.7 хувиар энэ санал дэмжигдлээ.

3.Төслийн 4 дүгээр зүйлийг хасах. Дэмжье гэсэн саналын томьёоллоор санал хураалт явуулъя.
Санал 72.7 хувиар дэмжигдлээ.

4 дүгээр зарчмын зөрүүтэй саналын томьёолол. Төслийн 3 дугаар зүйлийн “4 дүгээр зүйлийн ‘‘4.3” дахь хэсгийн дугаарыг “4.4" гэж, “4.4" дэх хэсгийн дугаарыг “4.5" гэж, “4.5" дахь хэсгийн дугаарыг “4.6" гэж тус тус өөрчилсүгэй" гэснийг хасах. Санал хураалт.
Санал мөн 72.7 хувиар дэмжигдлээ.

5 дугаар санал. Төслийн 6 дугаар зүйлийг.

“6 дугаар зүйл.Энэ хуулийг Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн хүчин төгөлдөр болсон өдрөөс эхлэн дагаж мөрдөнө." гэж өөрчлөх. Санал хураалт.
Санал 66.7 хувиар дэмжигдлээ.

Санал хураалтад оролцсон гишүүдэд баярлалаа.

Нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд тусгасан эцсийн хувилбар, төсөл, зарчмын зөрүүтэй саналын томьёолол, эцсийн хэлэлцүүлэгт бэлтгэсэн тухай танилцуулгыг нийт гишүүдэд тараана. Байнгын хороо энэ хуулийн эцсийн хэлэлцүүлгийг хийж дууслаа. 

Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн Б.Саранчимэг танилцуулна. 

Асуудлыг хэлэлцэж дууслаа. Ажлын хэсгийнхэнд баярлалаа. 

Гуравдугаар асуудалдаа оръё. Мал төллөлт болон хаваржилтын талаарх Хүнс, хөдөө аж ахуй, хөнгөн үйлдвэрийн сайдын мэдээллийг сонсох байгаа. 

Энэ мэдээллийг Байнгын хорооны гишүүд санал гаргаж, Байнгын хорооноос өнөөдрийн хуралдаанд мэдээллийг сонсохоор оруулсан төлөвлөгөөний дагуу хэлэлцэх гэж байна. 

Гуравдугаар асуудалдаа оръё. Гуравдугаар асуудалдаа орохын өмнө та нөхдөд нэг мэдээлэл хүргүүлье. Манай Байгаль орчин, хүнс, хөдөө аж ахуйн байнгын хороонд манай Хүнс, хөдөө аж ахуйн сайд, Улсын Их Хурлын гишүүн Улаан сайд маань, мөн Ж.Бат-Эрдэнэ гишүүн, хуучин манай Байнгын хорооны гишүүн байсан. Шинээр орж ирж байгаа. Шинээр орж ирж байгаа гишүүддээ хамтран ажиллахад таатай байх болно. Та бүхэнд ажлын амжилт хүсье.

Мэдээллийг Хүнс, хөдөө аж ахуй, хөнгөн үйлдвэрийн сайд Ч.Улаан сайд танилцуулна. Микрофоныг өгье.

Ч.Улаан: Баярлалаа. Байнгын хорооны гишүүдийн энэ өдрийн амгаланг айлтая.

Мал төллөлт, хаврын тариалалт, хаваржилтын байдлын талаар цаг үеийн асуудлаар мэдээлэл та бүхэнд хийе.

Монгол Улсын Засгийн газар мал аж ахуй 2018-2019 оны өвөлжилт, хаваржилтын бэлтгэлийг хангах тухай тусгайлсан тогтоол гаргаж, биелэлтийг нь зохион байгуулан ажиллаж байна. 

Хүнс, хөдөө аж ахуй, хөнгөн үйлдвэрийн сайдын салбарын хэмжээнд мал өвөлжилт, хаваржилтын бэлтгэл ажлын явцтай газар дээр нь танилцах, шалгах, сахилга хариуцлагыг дээшлүүлэхээр 6 ажлын хэсгийг зохион байгуулж, 21 аймагт ажиллуулсан. Ажлын хэсгүүд орон нутагт тулгамдаж байгаа асуудал, цаашид хэрэгжүүлэх арга хэмжээний төлөвлөгөө боловсруулж, зарим асуудлыг холбогдох яам, агентлагуудад уламжлан шийдвэрлүүлэхээр хамтран хөөцөлдөн ажиллаж байна.
Мал аж ахуйн салбарын өвөлжилт, хаваржилтын бэлтгэл ажлыг малчдын өвс, тэжээл бэлтгэл, аймаг, сумын өвс, тэжээлийн аюулгүйн нөөц бүрдүүлэлт, худаг ус, хашааны хүрэлцээ хангамж, малчин өрхийн бэлтгэл зэрэг үндсэн үзүүлэлтүүдээр дүгнэн ажиллаж байна. Өнгөрсөн зун 7 дугаар сарын дундаас нийт нутгаар их хэмжээний бороо орсноор бэлчээрийн ургамал сайн ургаж, мал тарга хүч сайн авсан, өвөл цас багатай ч дулаахан өвөл болж өнгөрлөө.

Өнгөрсөн оны намар 169.7 мянган малчин өрхийн 68.4 сая малыг өвөлжүүлж, хаваржуулахаар төлөвлөж байсны дагуу 8.7 сая малыг отроор, 58 орчим сая толгой мал аймаг, сумандаа өвөлжлөө.

Эрхэм гишүүд ээ, 

Манай яам өнгөрсөн оны 10 дугаар сараас эхлэн мал аж ахуйн өвөлжилт, хаваржилтын бэлтгэл ажлын талаарх мэдээлэл болон аймаг, сумын цаг агаарын мэдээг аймаг, сумын Хүнс, хөдөө аж ахуйн газар, Цаг, уур орчны шинжилгээний газраас тогтмол очиж дүн шинжилгээ хийж, орон нутагтаа чиглэл өгч, хамтран ажиллаж байна. Энэ оны хоёрдугаар сард Баян-Өлгий, Увс, Ховд, Завхан аймгийн ихэнх сумдад цас их орж эрс хүйтэрсэн, аймаг, сумын өвс, тэжээлийн аюулгүй нөөцөө ашиглаж дууссаны улмаас хаваржилт хүндэрч Баян-Өлгий аймагт 10 мянга гаруй, Говь-Алтай аймагт 6000 орчим малын зүй бус хорогдол гарсан байна.
Гуравдугаар сарын эхээр бог мал төллөж эхлэн Орхон, Говьсүмбэр, Дархан-Уул, Дорноговь, Дундговь, Өмнөговь, Сэлэнгэ, Төв аймгуудад төлийн хорогдол багатай, Баян-Өлгий, Ховд, Завхан, Говь-Алтай аймгуудад мал хээл хаях, төл хорогдох явдал нэлээд ахиу гарсан ийм дүн мэдээ гарсан байна. Зүүн болон төвийн аймгуудын нутгаар цас багатай өвөлжсөний улмаас хуурайшилт ихтэй, бэлчээрийн усан хангамжийн хүрэлцээгүй байснаас зарим аймагт мал их турж, доройтох хандлага гарч байна. 

Энэ сарын сүүлийн өдрүүдэд ихэнх аймгийн нутгаар хүчтэй шороон шуургатай байснаас Увс аймгийн Өлгий, Өмнөговь, Тариалан, Түргэн, Сагил, Наранбулаг, Малчин, Хяргас, Зүүнговь, Улаангом, Ховд сумдад том малын зүй бус хорогдол нэмэгдсэн байна. Дөрөвдүгээр сарын сүүлийн байдлаар манай орны нийт нутгаар бараг цасгүй байлаа. 

Оны эхэнд 29.7 сая эх мал тооллогдсоноос 20 саяас доошгүй төл хүлээн авах тооцоотой байна. Энэ оны 4 дүгээр сарын 25-ны байдлаар эх малын 53.7 хувь буюу 15.9 сая хээлтэгч мал төллөж, 15.6 сая төл бойжиж байна. Төл бойжилтын түвшин 98.6 хувьтай байна. Аймгаар авч үзвэл мал төллөлт Баян-Өлгий, Булган, Дархан-Уул, Дундговь, Завхан, Өвөрхангай, Сүхбаатар, Сэлэнгэ, Төв, Увс, Ховд, Хэнтий аймгууд 50-иас дээш хувьтай байна. Том малын зүй бус хорогдол 387.5 мянга, үүнээс 3.2 мянган толгой мал өвчнөөр хорогдсон. Оны эхний нийт малын 0.6 хувийг эзэлж байна. Баян-Өлгий, Ховд, Увс аймгуудад малын зүй бус хорогдол нэлээд их гарсан. Оны эхний нийт малын 0.9-с 2.9 хувийг эзэлж байна. 

Монгол Улсын Засгийн газраас Улсын онцгой комиссын шуурхай бүлэг 21 аймагт ажиллуулж, мал аж ахуйн өвөлжилт, хаваржилтын байдалтай газар дээр нь танилцаж, өвч тэжээлийн үнийг хөнгөлөх, малчдад хүргэх ажлыг зохион байгуулж ажилласан. Засгийн газрын 2019 оны 72 дугаар тогтоолоор 2017-2018 онд гарсан малын гоц халдварт өвчний нөхөн төлбөр болох 8 тэрбум төгрөгийг олгосон. Мөн Засгийн газрын 82 дугаар тогтоолоор мал өвөлжилт хүндэрсэн 8 аймагт улсын нөөцөөс 4 мянган тонн өвс, 3 мянган тонн тэжээлийн үнийг 50 хувь хөнгөлж, малчдад хүргэх асуудлыг зохион байгуулсан. 

Манай улс 2018 оны байдлаар хөдөөгийн хүн ам, мал аж ахуйг усаар хангах зориулалт бүхий инженерийн хийцтэй 14332, энгийн уурхайн буюу 29345 гар худаг, нийтдээ 43677 мянган худагтай гэсэн судалгаа гарсан байна. Манай улсын малын тоо 2018 оны эцсийн байдлаар 66.5 сая толгойд хүрч өссөн, бидний төлөвлөж байгаагаар энэ хавар 20 гаруй сая толгой төл хүлээн авах магадлалтай байна. Өөрөөр хэлбэл, 80 гаруй сая малыг хагас жилийн хугацаанд усаар хангах томоохон зорилт одоо тавигдаж байна. Одоо байгаа нийт худаг нь 80 орчим сая малыг усаар бүрэн хангах боломжгүй нь тодорхой байна. 
Малчид өвөл, хаврын бэлчээртээ гол төлөв гар худгийг, зун намрын бэлчээртээ инженерийн хийцтэй худгийг ашиглаж байгаа. Бэлчээрийн худгийн 70 гаруй хувь нь энгийн уурхайн худаг байгаагаас худгийн ойр орчмын бэлчээр цэгэн хэлбэрээр талхлагдан доройтож байгаа судалгааны дүн гарч байна. Иймд инженерийн хийцтэй худгийг улсын төсвийн хөрөнгө оруулалтаар барьж байгуулах шаардлагатай байна. Энэ нь нэгдүгээрт, усны чанарыг хамгаалах, хоёрдугаарт, малчдын хөдөлмөрийг хөнгөвчлөх, гуравдугаарт, бэлчээрийн доройтлыг бууруулахад шийдвэрлэх ач холбогдолтой. Энэ оны төсөвт хөрөнгө мөнгө тусгагдаагүй гэдгийг гишүүд та бүхэн сайн мэдэж байгаа. Цаашдаа энэ асуудлыг анхаарч төсөвт бодлогоор тусгаж, бэлчээрийн усжуулалтын асуудалд анхаарах шаардлага тулгарсан байна. 

Манай орны бэлчээр хамгааллын ажлыг эрчимжүүлэх ажлын талаар би бас товч дурдъя.

Үлийн цагаан оготны бэлчээрт учруулж буй хөнөөл нь бүс нутагт бэлчээрийн талхагдлыг нэмэгдүүлэх, мал идэх өвсний хэмжээг бууруулах, малын тарга хүч авах боломжийг багасгах, зүй бус хорогдлыг нэмэгдүүлэх зэрэг шууд болон шууд бусаар нөлөөлж байна. Мэргэжлийн байгууллагын судалгаагаар 40 сая орчим га газарт үлийн цагаан оготно тархсан байна. Энэ бол манай нийт бэлчээрийн гуравны нэг орчим хувьтай тэнцэж байгаагаас үзэхэд үнэхээр энэ бол гамшгийн хэмжээнд хүрчээ гэж дүгнэх үндэстэй байна. Мал оготно идэж хорогдож байгаа мэдээллүүд сүүлийн үед ирэх боллоо. 

Бэлчээрийн ургамал хамгааллын ажлын хүрээнд 2019 онд улсын төсөвт тусгагдсан 1.7 тэрбум төгрөгийн төсвөөр 13 аймаг, отрын бүс нутгийн 528 мянган га талбайд үлийн цагаан оготнотой, 4 аймгийн 86 мянган га-д царцаатай тэмцэх ажлыг 2 үе шаттайгаар зохион байгуулж эхлээд байна. Нэгдүгээр үе шат буюу 4-6 дугаар сард Архангай, Баянхонгор, Булган, Завхан, Сүхбаатар, Дундговь, Хөвсгөл, Өвөрхангай аймгуудад, хоёдугаар үе шат буюу 9-11 дүгээр сард Дорноговь, Дорнод, Төв, Сэлэнгэ, Хэнтий аймаг, аймаг дундын отрын бүс нутагт энэ ажлыг зохион байгуулах гэрээг аймаг, орон нутгийн удирдлагуудтай байгуулан ажиллаж байна.
Харин 9-11 дүгээр сард үлийн цагаан оготнотой энгийн механик болон биологийн аргаар тэмцэх ажлын гэрээг 5 дугаар сард багтаан аймгуудтай байгуулж бэлтгэлийг хангах ажлыг төлөвлөн эхлүүлээд байна. Үүнээс гадна өндөр уулын бэлчээрт хөнөөл учруулдаг царцаатай тэмцэх ажлыг 2019 оны 6-7 дугаар сарын 10-ны хооронд Баян-Өлгий, Ховд, Увс, Говь-Алтай аймгийн 86 мянган га талбайд зохион байгуулахаар бэлтгэлээ хангаж байна. Үлийн цагаан оготнотой тэмцэх ажилд энэ онд шаардагдах 3 тэрбум төгрөгийн нэмэлт санхүүжилтийг шийдвэрлүүлэх энэ тэмцэх ажил бүх нийтийн оролцоог бий болгох, бэлчээр хамгааллын өдөртэй болох зэрэг асуудлыг Засгийн газрын өнөөдрийн хуралдаанаар хэлэлцүүлэн шийдвэрлүүлээд байна. Ингэснээр нэмэгдэл 620 гаруй мянган га газрын хортон мэрэгчидтэй тэмцэх ажлыг зохион байгуулах боломж бүрдэж байна. 

Сүүлийн 10 жилд гүйцэтгэсэн бэлчээрийн ургамлын хамгааллын ажлын үр дүнд нийт 6.2 сая га-д энэ хортон мэрэгчдийг устгасан байна. Энэ маань нийт үлийн цагаан оготно тархсан талбайн 15.7 хувийг л эзэлж байна. Тийм учраас бидний хийж байгаа ажлын цар хүрээг нэмэгдүүлэх зайлшгүй шаардлага байгаа нь та бүхэнд ойлгогдож байгаа байх аа. Нэг жилд 1.2-1.7 тэрбум төгрөгөөр үлийн цагаан оготно тархсан нийт бэлчээрийн 1.4 хувьтай тэнцэх хэмжээнд л ажил хийгдэж байгаа нь туйлын хангалтгүй үзүүлэлт юм. 

Голомтлон тархсан 11 аймгийн 50 гаруй сумын 645 мянган га бэлчээрт энгийн механик, биологийн болон микробиологийн аргаар тэмцэх асуудлыг шийдсэн тухай би сая та бүхэнд танилцуулсан. Энэ жилийн бэлчээр арга хэмжээг нийтийг хамарсан байдлаар зохион байгуулах, цаашид жил бүрийн 4 болон 10 дугаар сарын сүүлийн 7 хоногийн Баасан, Бямба, Ням гарагийг бэлчээр хамгаалах өдөр болгон зарлаж, бэлчээрээ мэрэгчин амьтан, шавж хөнөөлөөс бүх нийтийн арга хэмжээг аймаг сумын түвшинд зохион байгуулж байхаар аймаг, орон нутгуудад чиглэл өгөгдөж байгаа болно. Мөн Онцгой байдлын ерөнхий газартайгаа хамтран энэ орон нутагт явуулах онцгой байдлын сургалтын үеэр энэ ажлыг бас өргөн хүрээтэй зохион байгуулах болно. 

Манай орны мал аж ахуйн хэрэгцээт тэжээлийнхээ 90-с дээш хувийг байгалийн бэлчээрээс хангадаг байна. Статистикийн мэдээгээр 1989 онд 100 га бэлчээр, хадлангийн талбайд дунджаар 43 хонин толгой мал оногдож байсан бол өнгөрсөн оны байдлаар 92 болж, 2.1 дахин нэмэгдсэн байна. Дорноговь аймагт энэ үзүүлэлт хамгийн их буюу 20-31, Орхон аймагт 220-740-д хүрч хамгийн их нэмэгдсэн бүс нутаг бол энэ төв суурин газар Улаанбаатар орчмын бэлчээрийн ачаалал болсон байна. 

Малын тоо 1990-2018 оны хооронд 29 жилийн хугацаанд 24.6-66.5 саяд хүрч бэлчээрт үзүүлэх ачаалал нь мөн 2 гаруй дахин нэмэгджээ. Малчин өрхийн тоо 74.5 мянгаас 669.7 мянга болж, 2.3 дахин нэмэгдсэн байна. Өөрөөр хэлбэл нэг малчин өрх 1990 онд дунджаар 330 толгой малтай байсан бол 2018 онд нэг малчин өрхийн малын тоо 390 толгой болж өссөн байна. Энэ бүхэн бол бэлчээрт ирж байгаа ачаалал ямар их нэмэгдэж байгааг тодорхой харуулж байгаа хэрэг. Нөгөө талаар бэлчээр маань доройтож хомсдож энэ хээрийн мэрэгчид, хортон шавжинд их идэгдэж байгаа нь бол санаа зовоосон асуудал болоод байгаа юм. Дээрх тоо баримтаас судалгаа хийж, бэлчээрийн даац хэтэрч байгаа, бэлчээр талхлагдан доройтож байгаа нь мал аж ахуйн салбарын байгаль цаг уурын эрсдлийг даван туулах чадварыг эрс доройтуулж байна.

Малчин өрх, малын тоо өсөж байгаатай холбогдуулан цаг хүндэрсэн үед малыг отроор өвөлжүүлж, хаваржуулах улсын болон орон нутгийн тусгай хэрэгцээний отрын бүс нутгийг байгуулах шаардлага нэмэгдэж байна. Ер нь цаашид энэ бэлчээрийн хамгаалал, зохион байгуулалт, түүнийг ашиглах асуудлыг хариуцсан төрийн захиргааны тодорхой нэгжийг бас яамныхаа бүтцэд байгуулан ажиллуулж, энэ ажилд анхаарал хандуулахаар бид бас төлөвлөж байна. 

Дараагийн асуудал бол хаврын тариалалын бэлтгэж ажлын хүрээнд зохион байгуулж байгаа ажлын талаар та бүхэнд танилцуулъя. 

Бид тариалангийн салбарын 2019 оны зорилтыг тодорхойлж, орон нутгийн болон мэргэжлийн холбоодын удирдлагуудтай хамтран ажиллах гэрээ байгуулан хэрэгжилтийг зохион байгуулж эхлээд байна. Энэ жил улсын хэмжээгээр 387 мянган га-д үр тариа, үүнээс 368 мянган га-д улаан буудай, 32 мянган га-д малын тэжээл, 29 мянган га-д тосны ургамал, 13.8 мянган га-д төмс, 8.9 мянган га-д хүнсний ногоо, 7.3 мянган га-д жимс жимсгэнэ, нийтдээ 478 мянган га-д тариалалт хийх боломжтой тооцоо судалгаа гаргаад байна. Төлөвлөснөөр 508 мянган тонн үр тариа, үүнээс 487 мянган тонн улаан буудай, 64 мянган тонн тэжээлийн ургамал, 24 мянган тонн тосны ургамал, 166 мянган тонн төмс, 107 мянган тонн хүнсний ногоо тус тус хураан авч, буудай, төмсний хэрэгцээг 100 хувь, голлох нэрийн хүнсний ногооны хэрэгцээний 60-аас доошгүй хувийг дотоодын ургацаас хангах зорилт тавиад ажиллаж байна. 

Энэ дэвшүүлсэн зорилтоо хэрэгжүүлэхийн тулд үр тариа, тос, тэжээлийн ургамлын тариалалтыг 14 аймгийн 1560 гаруй аж ахуйн нэгж, иргэнд төмс, хүнсний ногоо, жимс, жимсгэний тариалалтыг 490 гаруй аж ахуй нэгж хоршоо, 35 мянга орчим өрхийн хэмжээнд тариалах бэлтгэлийг хангаж байна. Хаврын тариалалтад зүтгэх хүчний трактор 3130, үр тарианы үрлүүр 2200, хөрс боловсруулах техник 5740, төмс, хүнсний ногооны үрлүүр 570 ажиллах бөгөөд техникийн засвар үйлчилгээний ажил хийгдэж дуусаж байна. 

Техникийн парк ашиглалтыг 80-85 хувьтай байхаар тооцож, хаврын тариалалтыг 14-21 хоногт багтаан гүйцэтгэх боломжтой гэж үзэж байгаа. Тариалалтын ажлыг технологийн хугацаанд үр дүнтэй зохион байгуулах зорилгоор дараах арга хэмжээг авч хэрэгжүүлж байна. 

Хаврын тариалалтад зориулан дотоодын эх үүсвэрээс нөөц бүрдүүлсэн 11.4 мянган тонн үрийн буудайг тариалан эрхлэлтийг дэмжих сангаар дамжуулан 30 хувийн урьдчилгаатайгаар худалдан борлуулж намрын ургацаас нөхөн бүрдүүлэхээр 60 гаруй аж ахуй нэгж, иргэнд 2.4 мянган тонн үрийг олгоод байна. Тариалангийн үйлдвэрлэлд нийтдээ 21.6 мянган тонн шатахуун шаардагдахаас зөвхөн хаврын тариалалтыг хэвийн явуулахад 7.3 мянган тонн шатахуун шаардагдах тооцоо гарсан. Тиймээс технологийн ажилбаруудыг хугацаанд нь үр дүнтэй зохион байгуулах, тариаланчид учрах санхүүгийн дарамтыг хөнгөлөх зорилгоор тариалалт уринш боловсруулалт, ургац хураалтын ажилд зориулан 11.6 тэрбум төгрөгийн өртөг бүхий 4.8 сая литр шатахууныг.
Л.Элдэв-Очир: Улаан сайдын микрофоныг өгье.

Ч.Улаан: Баярлалаа. 50 хувийн урьдчилгаатай зээлээр олгохоор шийдвэрлэн хэрэгжилтийг зохион байгуулж эхлээд байна. БНХАУ-ын Засгийн газрын хөнгөлөлттэй зээлийн хөрөнгөөр хэрэгжүүлж буй хөдөө аж ахуйн үйлдвэрлэлийг дэмжих төслийн хүрээнд 7.6 сая ам.долларын хөрөнгөөр 150-165 морины хүчтэй 180 ширхэг трактор, хадлангийн 40 иж бүрдэл, даршны 34 иж бүрдэл, таримал тэжээл үйлдвэрлэлийн зориулалттай 20 иж бүрдэл техникийг 10 хувийн урьдчилгаатай, 7 жилийн хугацаатай зээлээр аж ахуйн нэгж, иргэдэд олгож эхлээд байна. 

Мөн төслийн 16.9 сая ам.долларын хөрөнгөөр 50-125 га-гийн том оврын бороожуулагч, 1-25 хүртэлх га талбайг услах хүчин чадал бүхий бага, дунд оврын усалгааны тоног төхөөрөмжийг 10 хувийн урьдчилгаатай 8-12 жилийн хугацаатай зээлээр олгох ажлыг зохион байгуулж байна. Үүний үр дүнд 336 иж бүрдэл бүхий усалгааны тоног төхөөрөмж нийлүүлэгдэж, үр тарианы 9 мянган га, төмс, хүнсний ногооны 770 га-г, жимс жимсгэний 150 га талбайг усжуулах боломжтой тооцоо гараад байгаа. 

Засгийн газрын жимс жимсгэнэ хөтөлбөрийн хүрээнд улсын төсвийн хөрөнгө оруулалтаар 1.2 тэрбум төгрөгийн санхүүжилттэйгээр Ховд аймгийн Булган, Жаргалант суманд жимс жимсгэний суулгац үржүүлгийн төв байгуулах, Булган аймагт “Шинэ хөдөө” төслийг хэрэгжүүлэх ажлыг зохион байгуулж эхлээд байна. Газар тариалангийн гаралтай бүтээгдэхүүний чанарыг сайжруулах, нэгжийн ургацыг нэмэгдүүлэх зорилтын хүрээнд нийтдээ 5.6 тэрмбум төгрөгийн үнэ бүхий 468.1 тонн ургамал хамгааллын бодис, 3.3 тэрбум төгрөгийн үнэ бүхий 1500 тонн нийлмэл бордоо, 257 гумины бордоог тус тус 30 хувийн урьдчилгаатай олгож эхлээд байна.

Газар тариалангийн салбарын тогтвортой хөгжлийг хангахад онцгой ач холбогдол бүхий дараах асуудлуудыг шийдвэрлэхийг зорьж ажиллаж байна. 

Таримал ургамлын үр сортын тухай хуулийг батлуулах, улмаар үр үржүүлэг, сорт, сорилтын салбарын бүтэц, үйл ажиллагааны чиглэлийг шинэчлэх, таримал үрийн ургамлын үрийн чанар хангамжийг сайжруулах арга хэмжээг авах болно. Өнөөдрийн Засгийн газрын хуралдаанаар Таримал ургамлын үр сортын тухай хуулийн төслийг хэлэлцэж, Их Хуралд өргөн мэдүүлэхээр шийдвэрлэсэн. Ойрын үед өргөн мэдүүлнэ. 

Таримлын зохистой сэлгээ нэвтрүүлж, нэр төрөл, тэжээл үйлдвэрлэлийг нэмэгдүүлэх тариалангийн талбайн эзэмшилт, ашиглалтыг сайжруулах замаар эрчимжсэн мал аж ахуй, газар тариаланг зохистойгоор хослон эрхлэх боломжийг бүрдүүлж, тариаланч малчдад эрх зүйн дэмжлэг үзүүлэх арга хэмжээ авах болно. Хөдөө аж ахуйн салбарын эрдэм шинжилгээ, судалгааны хүрээлэнгүүдийг яамныхаа харьяалалд авч шинжлэх ухааны ололт, дэвшилтэт техник технологи нэвтрүүлэх ажлыг үр дүнтэй шуурхай зохион байгуулах бүтцийг бий болгох нь зүйтэй гэж үзэж байгаа. 

Тариалангийн салбөрт ОХУ, Беларус, Польш, Герман, БНХАУ-ын техник тоног төхөөрөмжийг сонгон нэвтрүүлэх ажлыг эрчимжүүлэх замаар өндөр хүчин чадлын техникийн шинэчлэлийг 85 хувьд, дунд болон бага механикжуулалтын түвшинг 60 хувьд хүргэх зорилтыг хэрэгжүүлэхийг зорьж байна. Тариалангийн хөрсний үржил шимийг хамгаалах, аж ахуйн нэгж, иргэн бүр хөрсний иж бүрэн шинжилгээг хуулийн хугацаанд тогтмол хийлгэж хэвших, тэг болгон цомхотгосон элдэншүүлгийг үйлдвэрлэлд нэвтрүүлэх, тариалангийн талбайг хашаажуулах ажлыг хийж дуусгах, ойн зурвас байгуулах ажлыг дэс дараатай хийж эхлээд байна. 

Засгийн газрын жимс жимсгэнэ, хүнсний ногоо үндэсний хөтөлбөрүүдийн хэрэгжилтийг эрчимжүүлэх, таримлын нэр төрлийг нэмэгдүүлэх, бага механикжуулалтын түвшинг дээшлүүлэх, зардал багатай усалгааны арга технологи, тоног төхөөрөмж нэвтрүүлж ашиглалтыг сайжруулах асуудалд анхаарал хандуулж байна. Улаанбаатар хотод төмс, хүнсний ногоо, махны хадгалалт, борлуулалтын цогцолбор төв байгуулахад шаардлагатай санхүүжилтийн эх үүсвэрийг шийдвэрлүүлэх, аймгийн төвд томоохон суурин газруудад 500-1000 тонны багтаамжтай төмс, хүнсний ногооны зоорь барих, бүтээгдэхүүний хадгалалт, борлуулалтын нэгдсэн сүлжээг бий болгох ажлыг санаачлан хөөцөлдөж байна. 

Улсын төсвийн хөрөнгийн эх үүсвэрээр худалдан авсан Дархан-Уул аймаг дахь төмөр бетон элеваторын ашиглалтыг сэргээж, үйл ажиллагааг нь эхлүүлэх баруун болон зүүн бүс нутгийн тариаланчдын бүтээгдэхүүний борлуулалтыг дэмжих зорилгоор улаан буудай хүлээн авах, хадгалах, элеваторын аж ахуй байгуулах зорилтыг хэрэгжүүлэхээр ажиллаж байна. Энэ хаврын өвөлжилт, хаваржилтын байдал, хаврын тариалалтын бэлтгэл ажлыг хангаж ажиллаж байгаа талаар та бүхэнд өгөх мэдээллээ хийж дууслаа.

Анхаарал тавьсанд баярлалаа.

Л.Элдэв-Очир: Улаан сайдад баярлалаа. Тэгэхээр өнөөдрийн манай энэ мэдээлэл сонсох ажлыг Б.Бат-Эрдэнэ тэргүүтэй гишүүд маань санаачилж, Байнгын хорооноос зохион байгуулж явуулж байгаа. Өнөөдрийн мэдээлэлд оролцож байгаа албаны хүмүүсийг танилцуулъя. Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Батмөнх, Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Болорчулуун, Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын дарга Гантогтох гэсэн ийм бүрэлдэхүүнтэй хүмүүс оролцож байна. 

Танилцуулга мэдээлэлтэй холбоотой асуулттай гишүүд нэрсээ өгье. Сүхбат гишүүнээр тасаллаа. Асуулт дөрвөн минут, дараа нь үг байгаа. Содбаатар гишүүний микрофоныг өгье. 

Я.Содбаатар: Гишүүдийнхээ энэ өдрийн мэндийг дэвшүүлье. Гурван зүйлийн асуулт байна. Нэгдүгээрт, ер нь сая бид нар сумдуудаар малчдын зөвлөгөөн хийгээд байгаа. Малчдын зүгээс энэ бэлчээртэй холбоотой асуудлыг маш их тавьж байна. Энэ мэдээлэл дээр ч байна. Монгол Улс сүүлийн 29 жилд бэлчээрийн үзүүлэх ачаалал 2.1 дахин нэмэгдсэн гээд, бүх газар бэлчээрийн асуудал, бэлчээрийн даац хэтэрсэн. Тэгэхээр Бэлчээрийн хуулийг хэзээ оруулж ирэх вэ? Хаврын чуулганд өргөн барих шаардлагатай байна. Ажлын хэсэг гараад зундаа сайн хэлэлцүүлэг хийгээд, намрын чуулганы эхэнд ч юм уу, батлаад явах, иргэдийн дунд ялангуяа малчдын дунд энэ хуучин малын хөлийн татвар гэж байсан. Одоо бэлчээрийн төлбөр гэж нэрлэнэ үү, энийг бол тэр багт нь ер нь өгье, тэгээд өгснийгөө багт нь зарцуулдаг тэр горимыг бол дэмжих хандлагатай байна. 

Тийм учраас энэ бэлчээрийн хуулиа эрх зүйн орчноо тодорхой болгоод тодорхой хэмжээний тэр малын хөлийн татварыг сэргээгээд, яах вэ, нэршлийн хувьд бэлчээрийн төлбөр гээд нэрлэвэл нэрлээд, тэгээд тэнд цугларсан мөнгөөрөө баг өөрөө тэр усан хангамжаа, бэлчээрийн менежментээ хийдэг энэ тал руу явах зайлшгүй шаардлага урган гарч байна. Тэгэхээр энэ дээр нэгдүгээрт яах ямар бодолтой байна вэ гэж. 

Хоёрдугаарт, энэ бэлчээрийн хомсдолтойгоор агуулгатайгаар цаашдаа бид нар энэ тэжээлийн ургамал тариалалтаа хэрхэн дэмжих юм бэ? Ер нь тэжээлийн ургамал тариалалтыг дэмжих үндэсний хөтөлбөр гэж яах гаргах уу, ийм юм гаргах зайлшгүй шаардлага урган гарч байгаа юм биш үү? Яг үүнтэй адилхан улаан буудайн урамшуулал гэдэг шиг тэжээлийн ургамал дээр бид нар урамшуулал өгмөөр байна. Царгасаас эхлүүлээд маш одоо Монголын нөхцөлд ургадаг сайн сайн ургамлын зүйл сортуудыг манай эрдэмтэд гаргаад ирсэн. Энэ чиглэлд яам ямархуу зүйлүүд хийгдэж байна аа? Ер нь ийм үндэсний хөтөлбөртэй болж тодорхой хэмжээний энэ бэлчээрийн тэжээлийн ургамал тарьж байгаа иргэдийг, аж ахуй нэгжүүдийг дэмждэг, эргээд энэ бэлчээр менежменттэйгээ энийгээ уядаг ийм хэлбэртээ орох зайлшгүй шаардлага бид нарт урган гарч байна. Цаашид малын толгой ч өсөх хандлагатай байна. Тэгэхээр энэ малын тоо толгойтойгоо уяад энийг ингэж гаргаач ээ.

Гуравдугаарт, сүүний урамшууллын асуудлыг манай тойрог дээр их ярьж байгаа юм аа. Өвөрхангай аймгийн хангайн 5 суманд сүүлийн 16 оны сонгуулиас хойш 3 сүүний үйлдвэр байгуулагдаж байна. 2 нь сүүгээ аваад эхэлсэн. Энэ жил Бат-Өлзий суманд Фитафитийн үйлдвэр байгуулагдах гээд ид бүтээн байгуулалтын ажил нь явж байна. Энэ сүүний урамшуулал өгч байж бид нар иргэдийн энэ аж ахуйн нэгжүүдээ нэг талаасаа дэмжих, нөгөө талаасаа малчин түмнээ дэмжих ийм зайлшгүй шаардлага байгаа. 

Одоо малчид бол ерөөсөө өдөрт нэг саагаад л тавьж байгаа. Хуучин шиг бид нар хүүхэд байх шиг хоёр саадаг өнгөрсөн шүү дээ. Тэгэхээр одоо эргээд тэр байгалийн, тэгсэн мөртлөө Монголын нийт сүүний хэрэглээнийхээ 80 хувийг гаднаас аваад байдаг. Тэгээд 60 гаруй 70 сая малтай гээд байдаг. Тийм учраас энэ сүүний урамшуулал дээр энэ жил улсын төсөв дээр 4 тэрбум төгрөг тавьсан санагдаад байгаа юм. Үүний холбогдох нэг журам танайх гаргах ёстой. Энэ сүүний урамшууллыг бол тэр фермийн зориулалтаар байгуулаад яаж байгаа сүүний чиглэлийн аж ахуйн нэгжид бол өгч хэрэггүй шүү дээ. Яг энэ хөдөөгийн бэлчээрээрээ байгаа малаа сааж байгаа тэр хүмүүсийг урамшуулах энэ механизмыг тогтоох ёстой гэж бодож байгаа. 

Зүгээр магадгүй манай тийшээгээ бол тослог ихтэй учраас сарлаг бол бага гардаг. Гэхдээ сүүний чанар өндөр. Тослог өндөр. Тийм учраас үүнтэйгээ яаж уях юм. Сүүний урамшуулал өгчих юм бол энэ жил манай тойрог дээр гэхэд бол тэр үйлдвэрүүд бол хэвийн ажиллах боломж бүрдэх юм шиг байгаа юм. Яг өнөөдрийн байдлаар бол 5, 600-гаар авах гээд иргэд бол зарим газар өгөхгүй байна л даа. Тэгэхээр нэг мянга хүргээд үлдэгдлийг нь сүүний урамшуулал болгоод өгөөд яг иргэдийн малчны сүү өгч байгаа үндэсний сүү өгч байгаа малчны гар дээр литр сүү 1000 төгрөг хавьцаа очиход бол сүүгээ өгөөд байх, эргээд хуучин шигээ бас малчид мөнгөн орлогоо бодоод үнээ малаа өдөрт хоёр саадаг болох, хонь, ямаагаа хүртэл саадаг байсан шүү дээ, бид нар наадам хүртэл. Одоо бол тийм зүйл бараг байхгүй болсон. Тийм учраас энэ.

Л.Элдэв-Очир: Улаан сайдын микрофоныг өгье. За, газрын дарга нараас хэн нь хариулах уу? Их тодорхой гурван асуулт байна. Бэлчээрийн хуультай холбоотой Улаан сайд Бэлчээрийн хуультай холбоотой эхний асуудлыг хариулъя. Дараа нь гараа өргөөрэй. 

Ч.Улаан: Бэлчээрийн хуулийн төсөл дээр бид нар нэлээд ажилласан. Засгийн газрын хуралдаанаар хэлэлцүүлээд, ер нь бэлчээрийн хууль маань өөрөө бол үндсэндээ бэлэн болсон, Их Хуралд өргөн баригдахад бэлэн байгаа. Ганцхан Газрын тухай хуультай уялдуулна гэдэг ийм шалтгаанаар Хууль зүйн яаман дээр энэ маань удаашралтай хянагдаж байгаа. 5 сарын 07-ны өдөр энэ Бэлчээр хамгаалах, ашиглах асуудлаар Их Хурал дээр өргөн хэмжээний хэлэлцүүлэг явуулахаар ингэж бэлдэж байна. Энэ хэлэлцүүлгээс гарсан саналыг авч тусгаад ингээд энэ бэлчээрийн хуулийн асуудлыг бол шийдвэрлэх бүрэн бололцоо байгаа. Чухам энийг бол одоо хэзээ Их Хуралд өргөн барихыг бол би одоо хэлж товлож чадахгүй байна. 

Яагаад гэвэл Хууль зүйн яаман дээр нэлээд ажиллаж байгаа. Газрын тухай хуультай уялдуулах нь зүйтэй гэсэн концепцтэй байна. Зүгээр хэлэлцүүлгийн үр дүн, гишүүдийн саналыг харгарлзаад энэ хуулийг бол тусад нь хэлэлцүүлэх ийм бололцоо ч бас байгаа. Ер нь хууль бол өөрөө юуны хувьд бол бэлэн болсон байгаа. Тэжээлийн ургамлын талаар Болорчулуун дарга. 

Л.Элдэв-Очир: Бэлчээрийн хуулийн маань хугацаа бас л хойшлох нь байна, тийм ээ. Сайд аа. Тэгэхээр гишүүд бас Тэмүүлэн гишүүн бусад гишүүд бас хууль санаачилсан байгаа. Хэрэв Засгийн газраас барих энэ хуулийн төсөл ямар нэгэн шалтаг шалтгаанаар ялангуяа тэр газрын хуультай холбоотой асуудлаар хойшлогдох асуудал гарвал тэгээд гишүүд одоо хуулиа өргөн барихаар Засгийн газраас санал авахаар хүргүүлсэн байж байгаа. 

Тэгээд Бэлчээрийн хууль бол одоо яах аргагүй, Содбаатар гишүүний хэлж байгаагаар бол тулгамдсан асуудал болоод байгаа. Сая би ч гэсэн 7 хоног Баянхонгор аймагт ажиллалаа. Энэ хугацаанд ерөөсөө хэлж байгаа асуудал бол үндсэн үзэл баримтлалыг нь бол дэмжиж байна, бэлчээрийнхээ хуулийг бушуухан баталъя гэсэн ийм малчдын сана байгаа. Болорчулууны микрофоныг өгье. 4 дүгээр микрофон.

Ц.Болорчулуун: Содбаатар гишүүний асуултад хариулъя. Тэгэхээр энэ тэжээлийн тарималын асуудал яг одоо цаг үеэ ингэж яригдаж байгаа, малчдын дунд, дээрээс нь тариланчдын дунд яригдаж байгаа ийм том асуудал байгаа. Тэгэхээр бид нар бол тэжээлийн тарималыг тарих бүрэн бололцоо бол бид нарт байгаа. Юу гэхээр өнөөдрийн байдлаар эхний ээлжинд тариалан бүхий аймгуудад байгаа тариалангийн аж ахуйн нэгжүүдээ түшиглээд энэ тариалалтыг бол хийх бололцоо байна. Гагцхүү малчидтайгаа худалдан авалтыг уяж холбож өгөх ийм асуудал байгаа. 

Нэгдүгээрт бол тэжээлийн тарималын үр сортыг шийдэх ийм асуудал байгаа. Энэ талаар бид нар бол Дарханы ургамал, газар тариалан эрдэм шинжилгээний хүрээлэнтэйгээ хамтарч хэд хэдэн тарималын тэжээлийн сортуудыг бол бий болгосон. Хүрээлэнгийнхээ бааз суурийг жаахан бэхжүүлээд өгөх юм бол бид нар үр гаргаж авах, үрээ үржүүлэх ийм бүрэн бололцоо бол бид нарт байна. 

Дараагийн нэг асуудал бол техник, тоног төхөөрөмжийн асуудал байгаа. Тэгэхээр тэжээлийн тарих, хураах ийм зориулалтын техник зайлшгүй байх шаардлагатай. Энэ талаар бид нар бас тодорхой хэмжээний шинэчлэлтийг бол техникийн шинэчлэлтийг хийж чадсан. Энэ жил гэхэд БНХАУ-ын Засгийн газрын хөнгөлөлттэй зээлийн дэмжлэгээр энэ тэжээлийн тарималын техник тарьдаг хураадаг ийм техникүүд нэлээдгүй орж ирсэн. 

Өнгөрсөн жил ОХУ-аас нийлүүлэгдэж байгаа техник дотор ч гэсэн бас энэ төрлийн техникүүд бол нэлээд ороод ирсэн байгаа. Тэгэхээр энэ талаар бид нар цаашдаа үнэхээр тариалан бүхий аж ахуйн нэгжүүдээ түшиглээд тэжээл тариалаад явах ийм бүрэн бололцоо байгаа гэдгийг бас хэлмээр байна. 

Урамшууллын тухайд гэвэл улаан буудайн урамшуулал, бусад төмс, хүнсний ногоо, тэжээлийн таримал гээд урамшууллын асуудал бол нэлээд яригддаг. Тэгэхээр Тариалангийн тухай хууль гарсантай холбогдуулан тарилангийн үйлдвэрлэл эрхэлж байгаа үйлдвэрлэлээс гарч байгаа бүтээгдэхүүнд мөнгөн урамшуулал олгох болон мөнгөн бус дэмжлэг олгох ийм журмыг батлах ёстой. Энэ журам бол батлагдаад явж байгаа. Тэгэхээр бид нар бол улаан буудай бол стратегийн бүтээгдэхүүн учраас энэ зайлшгүй энэ урамшуулалтай бол явдаг. Тэжээлийн ургамал дээр бол хараахандаа энэ урамшууллын асуудлыг шийдэх боломжгүй гэж үзэж байгаа. Янз бүрийн урамшуулалтай холбоотой асуудлыг оруулахаар Сангийн яам бол дэмжихгүй байгаа учраас өөр төрлөөр буюу бид нар техник тоног төхөөрөмжийн хөнгөлөлттэй нөхцөлийг олгох, үр сортынх нь үрийнх нь асуудлыг бас хөнгөлөлттэй нөхцөлөөр олгох байдлаар бол тэжээлийн тарималыг нэмэгдүүлэх ийм бололцоотой гэж харж байгаа юм.

Л.Элдэв-Очир: Баярлалаа. Сүүний урамшууллыг Гантогтох. Гишүүд бол нэмэлт асуулт минут байгаа, тийм ээ. 2 дугаар микрофон.

Т.Гантогтох: Гишүүдийн энэ өдрийн мэндийг хүргэе. Содбаатар гишүүний асуултад хариулъя. Хүнс, хөдөө аж ахуй, хөнгөн үйлдвэрийн яаман дээр сүүний урамшууллын ажлын хэсэг гарсан, хэд хэдэн хэлэлцүүлгийг хийгдээд явж байгаа. Тал бүрийн оролцоо хангасан төрийн бус байгууллага, фермерүүд малчид, үйлдвэрчдийн оролцсон ажлын хэсэг гарсан, хэд хэдэн удаагийн судалгаа юунууд нь гараад өнгөрсөн долоо хоногт хүртэл хэлэлцүүлгүүд явагдсан байгаа. Тэгээд бид бүхэн журам дээрээ болохоор 5 төрлийн мал дээрээ, мөн цаашид бүх малчдаа оруулахаар, гэхдээ үе шаттай явуулах гэдгээр эхний журмынхаа төслийг хэлэлцүүлээд явж байгаа. 

Энэ жилийн 2019 оны төсөв дээр 4 тэрбум төгрөг туссан байгаа. Эндээ эхний ээлжинд яагаад цаашид үе шаттайгаар явахаар журмын төслөө боловсруулаад явж байгаа. Зөвхөн өвлийн улирлын 4 сард үйлдвэрүүдэд сүү авахад 15 сая литр сүү ордог юм байна лээ. Авч байгаа юм байна лээ. Одоо судалгаагаар 4 сарын хувьд. Тэгэхээр энэ 2019 оны төсөвт туссан эх үүсвэр маань арай хүрэхгүй болохоор цаашид бид бүхэн бүх малчдаа хамруулахын тулд үе шаттайгаар явуул гэдэг журмын төсөл боловсруулагдаад явж байгаа.

Л.Элдэв-Очир: Содбаатар гишүүн тодруулга 1 минут. Хэрэв хариулт хангалтгүй гэж үзвэл дахиад нэг минут байгаа шүү.

Я.Содбаатар: Сүүний урамшуулал дээр та нар эхний ээлжинд бол фермерүүдээ орхичихмоор юм шиг байгаа юм даа. Яг малчидтай яг тэр бэлчээр байгаа тэрийгээ илүү дэмжих, тэр боломж нөхцөлөө илүү судлаач ээ гэж. Хоёрт, энэ бэлчээрийн тэжээлийн бид нар ургамал тариалалтыг дэмжих үндэсний хөтөлбөр дээр энэ сумдад бага, дунд оврын техник тоног төхөөрөмж трактор олгож болохгүй юу. Тэгэх юм бол сумдад ингээд нэг хаа байсан Улаанбаатараас Дорнодоос баахан өвс, бөөн зардал. Өвснөөсөө үнэтэй. 

Тэгээд тэндээ ингээд жаахан жаахан тариад яах юм бол ялангуяа хангайн талын сумдад бол боломжтой шүү дээ. Манай хоёр гурван сум тийм санаачилга гаргаад байдаг. Техник өгөөч гэдэг. Тэгээд би яам руу бичиг явуулдаг. Техник байхгүй, ирнэ ээ л гээд байгаа юм. Тэгээд хуучин тийм бага оврын пад пад гэж байсан шиг, тэрнээс арай нэг жаахан оврын, тэгээд 20 га, 10 га-д тэжээлийн ургамал тарьчихаар тэгээд ингээд нэгдсэн байдлаар ингээд явах юм бол тэр сумын тэжээлийн фондыг өөрсдөө бүрдүүлэх боломж байгаад байгаа байхгүй юу. Тэгэхгүй болохоор одоо тэгээд нэг сандрахаараа л хаа хамаагүй газраас яадаг, өвснөөсөө үнэтэй тээврийн зардал нь болчихоод байдаг. 

Л.Элдэв-Очир: Хариулт Болорчулуун дарга 4 дүгээр микрофон.

Ц.Болорчулуун: Тэгэхээр техник тоног төхөөрөмжийн хувьд бол яг өнөөдөртөө гурван сумын дунд нэг юм уу, аймгийн хэмжээнд 2-ыг ч юм уу, ингээд олгох бололцоо боломж бол бид нарт байгаа юм. Гол нь төлбөрийн асуудлыг шийдэх хэрэгтэй. Тэгэхээр цаанаас орж ирж байгаа техник худалдаж авч байгаа эх үүсвэр нь бол дандаа Засгийн газрын хөнгөлөлттэй зээл байгаа учраас бид нар энэ зээлийн техникийг бол сум орон нутагт үнэ төлбөргүй ч юм уу, ингэж олгох бололцоо боломж байхгүй байна. Урьдчилгаа төлбөрийн асуудлыг шийдээд, цаашдаа төлбөр нөхцөлөө төлбөрийнхөө графикийн дагуу төлбөрөө хийгээд явна гэсэн тохиолдолд бид нар техник тоног төхөөрөмжийг олгох бололцоо бол бид нарт байна. 

Хадлангийн буюу хурааж авах техникүүд, пресслэгч авсан өвсөө ногоон тэжээлээ ч юм уу плёнкдоод ингээд хураачих иймэрхүү бүрэн бололцооны техник бол бид нарт байгаа. Ганцхан төлбөрийн асуудлыг шийдэх л асуудал байгаа.

Л.Элдэв-Очир: Баярлалаа. Бат-Эрдэнэ гишүүний микрофоныг өгье. 

Б.Бат-Эрдэнэ: Баярлалаа. Энэ цаг үеийн тулгамдсан асуудлыг шуурхай хэлэлцүүлж байгаа мэдээлэл сонсож байгаа Байнгын хорооноос манай нөхдүүд сайн байна. Монгол Улсын Ерөнхий сайдад асуулга тавьсан байгаа. Их Хурлаар энэ цаг үеэ хойшлуулалгүйгээр энийг хэлэлцүүлэх хэрэгтэй. Манай Байнгын хорооны дарга даргын Зөвлөл дээр энэ асуудлыг бас хэлж өгөөрэй гэж хүсэлт тавья. 

Тэгээд надад гурван асуулт байна. Нэгдүгээрт, өмнө нь бид нар 2008-2012 онд Монгол мал хөтөлбөр, Малчдын талаар төрөөс баримтлах бодлого гээд 2 чухал хөтөлбөр баталсан, батлуулсан. Бид нэлээн хөөцөлдсөн. Тэгэхээр зэрэг энэ баталсан хөтөлбөрүүдийн хэрэгжилт өнөөдөр ямар түвшинд явж байгаа юм бэ? Энд үнэлгээ дүгнэлт өгч, энийг нэг Их Хурал авч үзмээр байгаа юм. Энэ үнэхээр үр дүнтэй, Монгол орны эдийн засгийн гол тулгуур мал аж ахуй, газар тариалан руу байгаад, тэр дундаа мал аж ахуй руу хандсан ийм хоёр том хөтөлбөр гаргаад, тэгээд өнөөдөр орхисон л байж байгаа л даа. Тэгэхээр энэ дээр нэг анхаарал хандуулаач ээ гэсэн нэг санаа. 

Хоёрдугаарт, энэ өмнөх 2012-2016 оны парламентын бүрэн эрхийн хугацаанд энэ Газар тариалангийн хууль орж ирсэн. Болорчулуун дарга мэдэж байгаа. Би Байнгын хороон дээр энэ асуудалд их нухацтай хандах хэрэгтэй шүү гэдэг байр сууриа илэрхийлж байсан. Гэтэл яг хууль батлагдаад хэрэгжих болохоор амьдрал дээр үнэхээр хүндрэлтэй ийм зүйлүүд гарч байна. Энийг яаж засаж залруулах вэ? 

Бодитойгоор бол одоо газар тариалангийн энэ компаниуд газар тариалангийн бүсийг тодорхой болгоод заасан хэдий боловч яг тэнд мал аж ахуй, газар тариалан хоёр бол зэрэгцсээр байна. Асар их зөрчил тэмцэл байна аа. Газар тариалангийн компаниуд тариалж байгаа газраа боломжийн хэмжээгээр хаших, хамгаалах, үүрэг хүлээсэн байх ёстой. Гэтэл энэ үүргээ биелүүлэхгүй. Харин эсрэгээрээ малчдын малыг бол одоо тэр чигээр нь хасдаг, хамгийн тарган хурдан хурц ийм малыг нь төлбөрт нь авч байна гэдгээр ингээд авдаг. Тэгээд эндээс бол эцэс төгсгөлгүй тэмцэл болж байна. Монгол ах дүү нар бол одоо энэ маш хүнд ийм нөхцөл байдал руу орох нь байна шүү. Энийг яах юм бэ гэж. 

Хоёрдугаарт түрүүн хэллээ. 8.7 сая мал отроор энэ өвлийг авлаа гэж. Улсын хэмжээнд 9 отрын бүс нутаг байгаа. Аймаг дундын болон улсын хэрэгцээнд авсан ийм бүс нутгууд байгаа. Тэгэхээр энэ отрын бүс нутаг руугаа хандсан бодлого ямар байх юм бэ? Манай тойргийн Хэрлэн Баян-Улаан гэж дээр үеэсээ отрын бүс нутаг байсан ийм газар байна. Тэр отрын бүс нутгийг өнжүүлэх сэргээхтэй холбоотой өмнө нь би Дэмбэрэл даргыг Улсын Их Хурлын дарга байхад газар дээр нь хөдөө аж ахуйн яамны сайд, холбогдох хүмүүстэй нь очоод бид нар шийдвэр гаргах гэж үзсэн. Тэгээд одоо 2 жил өнжөөе гэж ярьсан. Нэг жил ч өнжөөж чадаагүй эргүүлээд оруулсан. 

Би өмнө нь ярьж байсан. Энэ отрын бүс нутагтай холбоотой асуудлыг тэнд оршин сууж байгаа иргэдийн асуудал, тэнд амьдарч байгаа малчдын асуудлыг цогцоор нь авч үзмээр байна. Төрийн бүх төрлийн үйлчилгээ, эрүүл мэндийн, боловсролын, соёлын, бусад үйлчилгээнүүдийг нь иж бүрнээр нь авч үзэхгүй бол отрын бүс нутаг гэсэн ийм нэг нэртэй. Гэтэл яг тэнд байж байгаа Хэрлэн Баян-Улаан тосгон гэдэг бол Дэлгэрхаан сумын нэг баг. Бүх юмын хойно хаягдсан ийм хүнд нөхцөл байдалд байна. 

Л.Элдэв-Очир: 5 дахь өдрийн чуулганы хуралдаанаар саяын Бат-Эрдэнэ гишүүний даргын Зөвлөлийн хуралдаанаар Бат-Эрдэнэ гишүүний гаргасан саналыг оруулъя гээд ажлын хэсэг дээр тэмдэглэчихлээ. Хариулт хэн байна? Маш тодорхой гурван асуулт байна. Нэгдүгээрт, Монгол мал хөтөлбөр болон урьд хэрэгжүүлж эхэлсэн хөтөлбөрүүдийн биелэлт ямар байна вэ гэж байгаа. Хэн хариулах вэ? 3 дугаар микрофон Батмөнх дарга.

Д.Батмөнх: Миний нэр Батмөнх. Монгол мал хөтөлбөрийн тайлан бол манай яамны Хяналт шинжилгээний үнэлгээний газар дээр жил болгон гарч байгаа. Мөн Төрөөс малчдын талаар баримтлах бодлогын баримт бичигт бид жил болгон үнэлэлт дүгнэлт өгөөд, тэгээд Засгийн газрын Хэрэг эрхлэх газарт жил бүрийн 4 дүгээр сарын 01-ний дотор тийм хүргүүлэх ажлыг бол зохион байгуулж байгаа. Монгол мал хөтөлбөрийн болон Төрөөс малчдын талаар баримтлах энэ бодлогын баримт бичгүүдийн хэрэгжилт ерөнхийдөө бол 50-иас дээш хувьтай бол байгаа. 

Л.Элдэв-Очир: Болсон уу, тийм ээ. За. 2 дугаар асуудал 2012-2016 онд тариалангийн хууль орж гарсан, хэрэгжилт ямаршуухан байна вэ гэж байгаа. Газар тариалангийн хууль. Болорчулуун дарга уу? 4 дүгээр микрофон.

Ц.Болорчулуун: Бат-Эрдэнэ гишүүний асуултад хариулъя. Тэгэхээр Тариалангийн тухай хууль батлагдсанаар дагаж гарах бас хэд хэдэн журмууд байгаа. 6 журам ямар ч байсан яаман дээр батлагдах ёстой. Бид нар үүнээс 4 журмыг нь батлаад хэрэгжүүлэх шатандаа ингээд явж байгаа. 2 журам нь бол хэлэлцэгдээд, одоо энэ 5 сардаа багтаагаад батлагдахаар байгаа. 

Энэ журмууд батлагдсанаар дээрээс нь өнгөрсөн жил бид нар бас Монгол Улсын Засгийн газраас тариалангийн бүс нутгийг тогтоосон ийм шийдвэрийг гаргасан. Энэ шийдвэр гаргаж, шийдвэрийн хэрэгжилтийг орон нутагт зохион байгуулж ажилласнаар бас малчид, тариаланчдын хоорондын зөрчлийн асуудлыг шийдэх талаар бас хэд хэдэн ажлуудыг хийж байгаа. Үнэхээр тариалангийн тухай хуульд зааснаар бол тариалангийн талбайг эзэмшиж ашиглаж байгаа аж ахуйн нэгж, иргэд бол тариалангийнхаа талбайг өөрсдийн хөрөнгөөр хашаажуулах ийм хуулийн заалттай. Тариалангийн аж ахуйн нэгжүүд маань бас хөрөнгө мөнгөний бололцооноос хамаараад бүрэн хэмжээнд хашиж чадаагүй ч гэсэн, ямар ч байсан тодорхой хэмжээнд бол өөрсдийн хөрөнгө оруулалтаар хашаажуулах ажлыг зохион байгуулж хийж байгаа. 

Өнгөрсөн жил бид нар бас тариалангийн бүс нутгийг тогтоосонтой холбоотойгоор Хүнс, хөдөө аж ахуй, хөнгөн үйлдвэрийн яамнаас 4 тэрбум төгрөгийн хөрөнгийн асуудлыг шийдэж, тариалангийн бүс нутаг тогтоосон газруудтай 400 орчим километр тариалангийн талбайг хашиж одоо иймэрхүү байдлаар байх нь ээ гэдэг ийм жишиг загварыг бол гаргаж хэрэгжүүлсэн. Үүнтэй холбоотой бас хашаажуулахаас гадна бид нар тариалангийн талбайг хөрсний элэгдлээс хамгаалах зорилгоор тариалангийн талбайд ойн зурвас байгуулах техник эдийн засгийн үндэслэлийг бас яаман дээр боловсруулсан. Энэ ажлуудаа бас энэ жилийн сайдын багц дээр тусгагдсан хөрөнгөөс энэ хашаажуулах ажлын тодорхой хэмжээнд үргэлжлүүлэх, ойн зурвасаа жишиг ойн зурвас байгуулах ажлуудыг бол хийхээр төлөвлөж ажиллаж байна. Ер нь тариалангийн төвийн бүсэд байгаа малчид, малчдын ойлголт ухамсар бол харьцангуй тариалан бүхий аж ахуйн нэгжүүдийнхээ зовлонг ойлгодог, хоорондоо бас ойлголцох хэмжээнд байгаа. 

Одоо тэгээд бид нар бол энэ тариалангийн бүс нутгийг тогтоосноор тэнд бол байгаа малчид бэлчээрийн биш, эрчимжсэн мал аж ахуй хөгжүүлэх гэдэг энэ талын сургалт малчид, тариаланчдад хооронд ойлгуулах энэ хэлэлцүүлгийг бол бас орон нутагт үе шаттайгаар ингэж зохион байгуулж ажиллаж байгаа. Бусад арга хэмжээнүүд бас хэрэгжүүлж байна. 

Үүний зэрэгцээ бас өнгөрсөн жилээс нэг жилийн хугацаанд бид нар энэ Засгийн газрын тогтоолыг хэрэгжүүлж ажиллах хугацаанд гарсан хүндрэл бэрхшээлтэй холбоотойгоор Монголын тариаланчдын үндэсний холбоотой хамтарч дахиад Монгол Улсын Засгийн газарт танилцуулга оруулж, Монгол Улсын Засгийн газрын албан даалгаврыг бол түрүүчийн Засгийн газрын хуралдаанаар батлуулсан. Энэ албан даалгаварт бол Хүнс, хөдөө аж ахуй, хөнгөн үйлдвэрийн яам болоод Монголын тариаланчдын холбоонд өгөх үүргүүдийг бол тодорхой заасан. Аймаг, сумын Засаг дарга нар болон аж ахуйн нэгжүүдийн удирдлагуудад тодорхой үүрэг даалгаврыг өгсөн. Энэ албан даалгаврууд бас орон нутагт очиж хэрэгжсэнээр хоорондын асуудлууд бас тодорхой хэмжээнд шийдэгдэх байх аа гэж ойлгож байгаа. 

Л.Элдэв-Очир: 3 дугаар асуулт байна. Отрын бүс нутгийн асуудал, сайд уу? Батмөнх дарга 3 дугаар микрофон.  

Д.Батмөнх: Бат-Эрдэнэ гишүүний асуултад хариулъя. 8.7 сая мал отроор өвөлжсөн. Тэгээд отрын бүс нутгийн талаар авч явуулах бодлого ямар байх вэ гээд. Тэгэхээр энэ 8.7 сая мал өнгөрсөн онд бол отроор өвөлжсөн гэсэн мэдээллийг бол бид нар нэгтгэж гаргасан. Яг өнөөдрийн байдлаар бол манай улсын хэмжээнд 9 отрын бүс байгаа. Хэрлэн Баян-Улааныг оруулаад. 9 отрын бүсийн яг хүчин чадал нь гэвэл жилдээ 500-700 мянган малыг авч өвөлжүүлэх ийм бололцоо байгаа. Тэгэхээр энэ өнгөрсөн хугацаанд бол манай аймаг дундын отрын бүсийн захиргаа сая орчим малыг гэрээгээр отрын бүсэд өвөлжүүлсэн. 

Энэ отрын бүс маань тодорхой хэмжээнд хашаа хороотой, худаг устай, дээр нь өвс тэжээлийн агуулахтай ийм байгаа. Цаашдаа бол бид нар ямар асуудлыг ярьж байна гэхээр Монгол мал үндэсний хөтөлбөрт бол заасан байгаа. Нийт бэлчээрийн 10-аас доошгүй хувийг улсын болон орон нутгийн тусгай хэрэгцээнд бол авсан байгаа. Өнөөдрийн байдлаар бол орон нутаг, орон нутаг аймгийн иргэдийн Төлөөлөгчдийн Хурлын тогтоолоор 5.4 сая га бэлчээрийн талбай буюу нийт бэлчээрийн 4.9 хувийг ер нь тусгай хэрэгцээнд бол авсан байгаа. 

Тэгэхээр энэ сумын болон аймаг дундын энэ отрын бүс нутгийг цаашдаа байгуулах бэхжүүлэх энэ асуудал бол үнэхээр тулгамдаж байгаа асуудал байгаа. Тэр асуудлыг бид нар бол Бэлчээрийн тухай хуульд бол зохицуулах бүрэн боломжтой гээд, бэлчээрийн тухай хууль дээр энэ асуудлыг бас оруулж өгсөн байгаа. Цаашид энэ нийт манай улсын малын ер нь 10 хүртэл хувийг баталгаатай өөрөөр хэлбэл, юу гэдэг юм, үйлчилгээтэй ийм отрын бүс нутгаар хангах зайлшгүй шаардлага бодлого бол бидэнд бий. Энэ чиглэлээр бид нар бол ажиллаж байгаа. Яг өнөөдрийн байдлаар явж байгаа отрын бүс гэдэг маань бол үнэхээр аль аль талдаа баталгаа муутай байгаа. Бид нар өнгөрсөн жил энэ отроор өвөлжих айл, энэ талаар бол судалгаа гаргасан. Аймаг орон нутаг ярьсан. Ерөнхийдөө бол баталгаатай бус нутаг дэвсгэрт бол отроор явж байгаа ийм ажил байгаа. Тэгэхээр энийг цаашид нь журамлах шаардлагатай, аймаг орон нутагтай нь гэрээ байгуулах хэрэгтэй. Дээр нь худаг усаар хангах хэрэгтэй. Иймэрхүү ажлыг бол зохион байгуулалтад оруулах ийм зайлшгүй шаардлага байгаа. 

Л.Элдэв-Очир: Баярлалаа. Улаан сайдын микрофоныг өгье. 

Ч.Улаан: Энэ отрын бүс нутгийн захиргааны талаар би бас яамаар байгаа юм. Та бүхэн аяндаа дүгнэлт хийж байгаа. 8.7 сая мал отроор өнгөрсөн жил өвөлжлөө. Энэ 9 отрын бүс нутгийн өөрийнх нь чадал бол үсрээд л 700, 800 мянган мал. Тэгэхээр энэ отрын бүс нутгийн захиргааны зохион байгуулалтаар бид нар өнөөдөр ингэж их бэлчээр талхлагдсан, байгалийн өөрчлөлт гарсан, ган зуд нөлөөлсөн энэ үед энэ малчдын хөдөлгөөнийг зохицуулж дэмжлэг болж бол үндсэндээ чадахгүй юм байна. Энэ бол ойлгомжтой байна. Цаашид тэгэхээр энэ асуудлыг онцгой анхаарах. Ялангуяа бэлчээрийн хууль гарахад энэ бэлчээрийн ашиглалт, хамгаалалтыг хариуцсан ийм төрийн захиргааны байгууллага бүр байгуулах зайлшгүй шаардлагатай байгаа юм. Ингэж байж аймаг орон нутагтаа сумтай гэрээ хийдэг, харилцан хариуцлага тооцдог, хяналт тавьдаг, ийм байхгүй бол тэр бүү хэл, бараг улсын байцаагчийн эрхтэй ийм байлгахгүй бол энэ болохгүй байна. Өнөөдөр энэ отрын бүс нутагт орсон малчид гардаггүй. Гараад явах газар байхгүй юм чинь. Бэлчээр байхгүй, очих газар байхгүй. Тэгээд отрынхоо бүс нутагт байгаад байдаг. Ийм явдал бүр дийлдэхгүй болсон байна. 

Нөгөө талдаа ингээд гаднаас отроор ирээд манай нутгийг ашиглаад байгаа юм чинь тэгвэл нутгийн иргэд бид энд чинь орно гээд ингээд орон нутгийн иргэд, отроор ирсэн иргэд хоёрын хооронд бас зөрчил үүсгэнэ гэх жишээтэй шийдэх ийм шинэ шинэ асуудлууд бий болж байна. Бэлчээрийн хуулийг маань их гацааж байсан нэг хүчин зүйл бол энэ бэлчээрийн агентлагийн асуудал байсан. Бид Сангийнхаа яамтай ярьж байгаад ерөөсөө энэ асуудлын ач холбогдлыг харгалзаж үзээд бид яамныхаа батлагдсан төсөв дотроос энэ отрын бүс нутгийн захиргааг өргөтгөх замаар энэ агентлагийг чинь байгуулж ажиллуулъя. Харин тэр эрхийг нь л энд нь хуулиар нь олгоосой гэдэг ийм байр суурьтай байгаа. 

Ер нь цаашид бид нар яамны харьяанд энэ хөдөө аж ахуйн эдэлбэр газар, бэлчээрийн ашиглалт, хамгаалалт хариуцсан ийм төрийн захиргааны байгууллагатай болох шаардлагатай байна гэж бид нар үзэж байгаа. Та бүхэн маань бас энийг судалж дэмжээсэй гэж хүсэж байна. Баярлалаа. 

Л.Элдэв-Очир: Бат-Эрдэнэ гишүүн тодруулга нэг минут. 

Б.Бат-Эрдэнэ: Улаан сайд түрүүн хэллээ. Отрын бүс нутгийн байдал хүнд байгаа гэж. Тэгэхээр отрын бүс нутгийн талаар төрөөс тодорхой авч хэрэгжүүлж байгаа бодлого үр дүнд хүрэхгүй байгаа учраас, орон нутагт ямар санал тавиад байгаа вэ гэхээр тухайлбал Хэрлэнбаян-Улааны отрын бүс нутаг, Жаргалтхаан, Цэнхэрмандал, Дэлгэрхаан гээд гурван сумаас дундаас нь аваад байгуулчихсан. Тэгэхээр сумдад нь эргүүлээд өгчихөөч ээ. Тэгээд бид нар аймаг дундынхаа отрын бүс нутгийн малчдаа өвөлжүүлэх тэр үүргээ сум, сум нь өөрсдөө бид нар хариуцаад хийе гэх мэтчилэнгээр ийм саналууд хэлээд байгаа юм л даа. Энийг цогцоор нь авч үзэхгүй бол би түрүүн танд чуулган дээр хэлж байсан. Хэрлэнбаян-Улааны отрын бүс, тэнд оршин сууж байгаа 300 гаруй өрхийн эрүүл мэндийн төлбөр, санхүүжилтийг отроор ирсэн улсууд нь аваад. 

Л.Элдэв-Очир: Бат-Эрдэнэ гишүүнд нэг минут сунгая.
Б.Бат-Эрдэнэ: Отроор ирж нутаглаж өвөлжиж байгаа малчид нь арга байхгүй тэрийг нь хэрэглэхээс өөр үг байхгүй, энийг чинь. Тэгээд үндсэн Хэрлэнбаян-Улаан тосгоны иргэд, малчид маань 6 сараас хойш бүтэн, хагас жил ямар ч эрүүл мэндийн зардал, хөрөнгө байхгүй ингээд сууж байгаа. Ийм зохицуулалттай байна гэж яаж болох вэ дээ. Тэгээд тусгай хэрэгцээнд авчихсан гэж байгаа учраас Хэрлэнбаян-Улаан тосгоны иргэд маань хуулиараа 0,7 га газраа өмчилж авч чаддаггүй. Яагаад гэвэл улсын тусгай хэрэгцээний газар гээд. Ийм хүндрэлтэй юмнууд байж байгаа учраас энийг иж бүрнээр нь цогцоор нь анхаарч үзэхгүй бол зүгээр урсгалаар нь хуучин явж ирсэн шигээ яваад байж болмооргүй байгаа юм. Сайдад би энийг дахиад асуудал тавихгүй бол болохгүй ийм зүйл юм.
Л.Элдэв-Очир: Улаан сайдын микрофоныг өгье.
Ч.Улаан: Отрын бүс нутаг дээр яах аргагүй ийм зовлонтой, бэрхшээлтэй асуудлууд байна. Энэ асуудлуудыг өнөөдөр Отрын бүс нутгийн захиргаа гэдэг энэ бүтэц, зохион байгуулалтаар бид шийдэж чадахгүй юм байна лээ. Энэ бол эрх мэдэл нь ч хүрэхгүй, хүчин чадал нь ч хүрэхгүй. Тэгээд цаад хэмжээ нь ч хязгаарлагдмал. Тэгэхээр энийг нэлээд бодлогын түвшинд өргөн хүрээтэй авч үзэх нь зүйтэй гэсэн энэ асуудал дээр санал нэг байна.

Нэгэнт Монгол Улс өөрөө бэлчээрийн мал аж ахуйг зонхилон хөгжүүлэх ийм л бодлоготой учраас тодорхой хэмжээний аюулгүйн нөөц, нутаг гэж зайлшгүй байх л ёстой байх. Тэр нь ямар байх вэ? Зүгээр, газар нутгийнх нь харьяаллаар тараагаад өгчихнө гэвэл арай биш болов уу гэж би бодож байна. Тэгвэл энэ бол бүр замбараагүй, ашиглалтгүй ийм явдал руу орчих юм биш байгаа гэсэн болгоомжлол байна. Тэгэхээр энийг аль, аль талаас нь, газар зохион байгуулалтынх нь талаас нь.

Л.Элдэв-Очир: Улаан сайдын микрофоныг нэг минут нэмье.
Ч.Улаан: Мал сүргийн хөл, шилжилт хөдөлгөөнийх нь талаас нь. Нөгөө талаас нь малчдын нийгмийн асуудлын талаас нь иж бүрнээр нь авч үзсэн ийм бие даасан бүтэцтэй, эрхтэй, төсөв зардалтай ийм байлгаж байж энийг зохицуулмаар юм шиг байна лээ. Тэгэхээр энэ талаар бид нар бас саналаа боловсруулж байна. Ингээд Байнгын хороондоо танилцуулж дэмжлэг авах асуудлууд гарна гэж бодож байна.
Л.Элдэв-Очир: Баярлалаа. Сүхбат гишүүний микрофоныг өгье.
А.Сүхбат: Баярлалаа. Өнөөдөр цаг үеийн байдлаар мэдээлэл хийж байгаа яамны удирдлагуудад бас баярлалаа гэж хэлье. Гурван асуудал байгаа юм. Нэгдүгээрт, ариутгах пунктын талаар. Юу ярих гээд байна вэ гэхээр малын гоц халдварт өвчин гардаг. Тэгэхээр манай Нийслэлийн мэргэжлийн хяналт, Нийслэлийн мал эмнэлэг, тэгээд онцгой байдал гээд энэ улсууд маань дөрвөн дугуй руу ус цацаад суугаад байдаг. Энэ талаар л ярих гээд байна л даа. Энэ байдлаасаа хэзээ салах юм бэ? Хүмүүс доог тохуу хийдэг шүү дээ, бүхэл бүтэн дөрвөн дугуйтай хөдөлгүүр явж байхад чинь дотор нь ачаа бараагаа аччихсан халдварт, голомтоос гарч байгаа ийм техник хэрэгсэл, хүн, бараа таваарыг зөвхөн дөрвөн дугуйг нь шүршсэн болоод л гаргачихдаг. Энийгээ яаж шийдэх вэ гэж.

Би Сэргэлэн сайдын үед ч ярьж байсан, Батзориг сайдын үед ч ярьж байсан. Одоо Улаан сайдын үед ч ярьж байна. Ариутгах пункт гээд Хэрлэнгийн товчоон дээр нэгийг барьсан байгаа, Эмээлт дээр нэгийг барьсан байгаа. Одоо Баруунтуруун дээр битгий бариач ээ гэж би гуйж байсан. Арай барьчихсан юм биш биз дээ? Энэ бол Монгол Улсад тохирохгүй, 800 сая төгрөгийн үнэтэй ариутгах пункт гээд том араг яс цутгаад барьчихсан байдаг юм. Тэр нь болохоор өвөл нь доогуураа дотоод шугамууд нь хөлдчихсөн. Тэгээд хаячихсан. Юунд ч хэрэглэдэггүй, юунд ч ашигладаггүй нэг ийм юм байгаа юм. Тэгэхээр болзошгүй энэ аюулууд бид нарт ойрхон байдаг шүү дээ. 

Бид нарыг хүнсний үйлдвэрт орохоор бараг баг өмсгөхөөс наахнуур малгай, хувцас, гутал солиод л ингээд оруулдаг шүү дээ. Тэгэхэд тийм тусгай ариутгах пунктыг жинхэнэ утгаар нь барих тийм төсөл байгаа юу гэдгийг асуумаар байна. Энэ бол гай зовлон хүрээд ирэхээр л “хүүе, яанаа” гэдэг биш, ингэвэл бүрэн бүтэн ариутгах юм байна гэдэг ийм боловсруулсан төсөл байдаг уу гэж асуумаар байна.

Хоёрдугаарт, улсын нөөцийн газрын тухай нэг санал хэлэх гэсэн юм. Бас асуулт байна. Жишээ нь Төв аймгийн улсын нөөцийн газрыг аваад үзэх юм бол Баян-Өнжүүл сумын Булангаа багт тээр урагш нь Дундговийн наад талд аваачаад нэг улсын нөөцийн газар гээд тавьчихсан байгаа юм. Тэгэхээр эдийн засгийн ач холбогдлоо, эерэг үр нөлөө бодсон ч тэр, энэ хэвтээ тэнхлэгийн зам дагуу улсын нөөцийн газар байгуулбал яасан юм бэ? Одоо 200, 300 км рүү явж өвс тэжээлээ татах нь байна шүү дээ. Тийшээгээ бас манай яам, аймаг өвс тэжээлээ зөөх нь байна шүү дээ. Тэгэхээр эдийн засгийн онц ач холбогдолгүй улсын нөөцийн газруудыг нэмж байгуулах, тэр байршлыг нь бас тодорхой тавих тиймэрхүү боломж судалгаа байна уу?

Гуравдугаарт, би Улаан сайдад нэг албан бичиг хүргүүлсэн юм. Болорчулуун дарга дээр очсон байна уу, Гантогтох дарга дээр очсон байна уу? Орхон, Туул гол, Сэлэнгэ мөрнөөс тариа ногоо, жимс жимсгэнийг усалж байгаа хэдэн аж ахуйн нэгж, албан байгууллага байна вэ? Энэ талаар яаралтай хариу өгөөч гэсэн. Өнөөдрийг хүртэл байхгүй байгаа. Бараг сарын өмнө явуулсан. Энэ талаар тодорхой хариулт хэлж өгөөч ээ гэж хүсэж байна. Баярлалаа.
Л.Элдэв-Очир: Хариулт хэн өгөх вэ? Ариутгах пункт, постуудын асуудал байна. Батмөнх дарга, 3 дугаар микрофонд.
Д.Батмөнх: Малын өвчин гардаг, дөрвөн дугуй руу ус цацаад байдаг, энийг яаж шийдэх вэ гээд. Энэ асуудлаар бид нар Мал эмнэлгийн ерөнхий газартай ярьсан байгаа. Энийг хэд хэдэн удаа холбогдох албаны хүмүүс шүүмжилж байсан. Энийг дахин болзошгүй аюул байдаг, Ариутгах пунктын төсөл байгаа юу гэж. Энэ ажлыг бид нар зарим Зах зээл, бэлчээрийн удирдлагын төсөл дээр бас тодорхой түвшид энэ асуудлыг ер нь нэлээн иж бүрэн байдлаар өвөл, зунгүй ажилладаг. Улаанбаатар болон баруун талын аймгуудад бас байгуулах асуудлыг ярилцсан байгаа. Тэгээд энэ дээр мэдээж хэрэг удирдлагатай яриад цаашдаа иж бүрэн байхаар зохицуулна гэсэн ийм төлөвлөгөө яригдаж байгаа.

Улсын нөөцийн газар, Төв аймгийн өмнө гэсэн. Улсын нөөцийн газартай холбоотой асуудлаар бид нар бас Онцгой байдлын ерөнхий газартай байнга ярьж байгаа. Өнгөрсөн жил газар тариалангийн бүс нутгаар, мөн Байгаль орчин, хүнс, хөдөө аж ахуйн байнгын хорооны гишүүдтэй хамт хөдөө, орон нутагт ажилласан. Ялангуяа Сэлэнгийн районууд дээр, мөн Онцгой байдлын ерөнхий газрын генерал Бадрал өөрийн биеэр явсан. Энэ асуудал дээр юу гэж ярьсан бэ гэхээр ерөөсөө цаашдаа улсын нөөцийн газарт өвс бэлтгэх ажлыг орон нутгийн байдалд түгээх хөрөнгө мөнгийг нь ч гэсэн тийш нь шилжүүлье. Энийг байршлыг нь тодорхой тогтоох асуудал дээр Онцгой байдлын ерөнхий газрынхан анхаарч үзье гэдэг энэ асуудал яригдаж байсан. Ийм л хариулт өгөхөөр байна.

Л.Элдэв-Очир: Гуравдугаар асуулт, Туул гол, Орхон, Сэлэнгийн сав газар, усалж байгаа тариалангийн талбай гэсэн. 4 дүгээр микрофон, Болорчулуун дарга.
Ц.Болорчулуун: Сүхбат гишүүний асуултад хариулъя. Энэ талын судалгааг бид нар гаргаад уг нь явуулчихсан. Танд очоогүй байгаа юм байна. Би энэ мэдээллийг нь өгье. Сэлэнгэ, Орхоны сав газраас ер нь ашиглах боломжтой нийтдээ 13 орчим мянган га талбай услах байгаа. Өнөөдөр ашиглалтад байгаа нь 6 мянган га ашиглалтад явж байгаа. Энэ бол үр тариа, тэжээл, тос, хүнсний ногооны таримлаар усалгаа ашиглагдаж байгаа. Яг Туул голоос гэвэл 480 гаруй га ашиглагдаж байгаа. Энийг бид нар аж ахуйн нэгжээр нь, га, талбайгаар нь гаргачихсан байгаа. Тан дээр хараахан очоогүй байгаа байх. Бид нар мэдээллийг явуулсан байгаа.
Л.Элдэв-Очир: Сүхбат гишүүнд тодруулга нэг минут.
А.Сүхбат: Туул голыг улсын тусгай хамгаалалтад авах энэ ажлыг ахалж байгаа хүний хувьд энийг асуугаад байгаа юм. Өнөөдөр бид нар Туул голдоо зүгээр л хорлон сүйтгэх үйл ажиллагаа хийчихсэн байхгүй юу. Террор хийчихсэн. Үүнээс учирсан хор хохирол гэдэг бол тоймоо алдаж байх шиг байна л даа. Өнөөдөр Алтанбулаг суманд очоод бид бүхэн машиныхаа цонхыг онгойлгож чадахгүй байгаа. Туул голоос уусан буюу Туул голоор гарсан малын арьс нь өмөрч унаж байгаа. Туул голын тохойн рашааны хэдэн тарвага байдаг юм. Тэр тарваганууд хээл хаяж байгаа. Тарвагыг хэзээ ч хээл хаядаггүй амьтан гэдэг. Тэр амьтан хаяж эхэлсэн. Туул голоос ундаалсан малын мах, сүүг бид бүхэн дэлгүүрийн лангуун дээр тавихгүй гэдэг хоригийг гаргаж чадаагүй байгаа. Энэ бол үндэсний аюулгүй байдалтай холбоотой зүйлийг л яриад байгаа юм. 
Л.Элдэв-Очир: Сүхбат гишүүний микрофоныг нэг минутаар нэмье.
А.Сүхбат: Вагро гээд аж ахуй чинь манай энэ Алтанбулагт байдаг шүү дээ. Янз бүрийн ногоо даршилдаг, чацаргана тариалдаг. Тэгэхээр энэ Эрүүл мэндийн сайд, Хүнс, хөдөө аж ахуйн сайдад би нэг бичиг явуулж байсан. Хүн, малын бие дээрээ тандалт судалгаа хийж үзээч ээ гэж. Энэ юу болж байгаа бол, тэнд. Тэгээд л асуугаад байгаа юм.

Дараагийн асуудлыг тодруулахад ариутгах пунктыг барьсан нийт төсөв чинь 2,4 тэрбум төгрөг байгаа шүү, та минь. Энэ чинь тэгээд зохисгүй, боломжгүй юм барьчихсан юм байна лээ гээд толгойг нь илээд өнгөрөх юм уу? Энэ дээр та бүхэн надад заавал хариуцлага тооцсон юм уу, ийм боллоо гэдэг хариулт өгөөрэй. Тэгээд хэдэн тэрбум төгрөгөөр төмөр рам босгож хаячихаад тэгээд л алга болчихдог. Тэгээд нөгөө хүмүүс нь зовж байгаа байхгүй юу. Онцгой байдал, Мэргэжлийн хяналт хажуугаар нь л дөрвөн дугуй руу ус цацаад байдаг, өөр юм байхгүй. Тийм үнэтэй юм авч тавьчихаад ийм өөдгүй байхгүй юу.
Л.Элдэв-Очир: Тэгвэл энэ асуудлаар яам маань Сүхбат гишүүнд албан ёсоор бичгээр хариу өгөх нь байна. Яах аргагүй ариутгах постуудын асуудал онцгой анхаарал татах байх. Яагаад вэ гэхээр сая би Баянхонгор аймагт яваад ажиллаад ирэхэд Өвөрхангай, Төв аймгийн нутгуудаар цагаан зээр маш ихээр орж ирсэн байна. Бүр маш ихээр орж ирсэн байна. Говийн нутгаар усгүй, хуурайшилттай холбоотой. Тэгээд цагаан зээрийн шилжилт хөдөлгөөнтэй холбоотой малын гоц халдварт өвчин гарах эрсдэл, магадлал өндөр байдаг. Тийм учраас энэ асуудал дээр яаралтай арга хэмжээ авч ялангуяа энэ пунктуудын байршлын асуудал дээр. Тэгээд нэгэнт хөрөнгө мөнгө гаргаад байгуулсан ариутгалын пунктууд дээрээ гүйцэтгэл дээр нь бас их анхаарал хяналт тавихгүй бол бас болохгүй байна гэсэн энэ гол асуудлыг анхаарах хэрэгтэй болох нь ээ.

Гишүүд асуулт асууж, хариулт авч дууслаа. Үг хэлэх гишүүд нэрсээ өгье. Бат-Эрдэнэ гишүүний микрофоныг өгье.
Б.Бат-Эрдэнэ: Баярлалаа. Би дахиж хэлэхэд энийг нэлээн өргөн хүрээнд сайтар ярих ёстой ийм асуудал мөн гэдгийг хэлье. Ер нь Монгол Улсын өөрийнх нь онцлог, олон мянган жилийнх нь түүхтэй нь холбоод үзэхээр Монгол Улсын үндэсний дархлаа, тусгаар тогтнол бол энэ уламжлалт мал аж ахуй, нүүдлийн ахуй соёл малчид дээр тулгуурлах ийм зайлшгүй шаардлага байна гэж ингэж л үздэг юм. Тийм учраас би бас Их Хурал дээр байр сууриа илэрхийлдэг. Монголчууд магадгүй Хүннү гүрнээс нааш засаг захиргааны анхан шатны нэгж бол аравтын бүтэц, зохион байгуулалттай явж байгаад 1924 онд халсан юм байна лээ. Тэгээд хөдөө орон нутаг чинь засаг захиргааны хамгийн анхан шатны нэгж баг байна шүү дээ. Зарим нь 100 гаруй өрхтэй, зарим нь 200-аад өрхтэй. Тэгээд багийн Иргэдийн нийтийн хурлын дарга, багийн Засаг дарга хаанаа ч хүрэхгүй байгаа ийм зүйл байгаа юм. 

Манай Хэнтий аймгаас нэлээн эрчимтэй аравтын зохион байгуулалтын бүтцэд ороод малчдыг зохион байгуулаад ингээд сайны эхлэл гараад байгаа юм. Энийгээ нэгдүгээрт анхаараад, цаашилбал малчдынхаа залуу халааг яаж бэлтгэх юм бэ, малчдынхаа нийгмийн хамгааллын асуудлыг нь яаж анхаарах юм бэ, эрүүл мэнд, боловсролтой нь ингээд цогцоор нь анхаарах ийм бодлогыг бид тавьж хэрэгжүүлэхгүй бол өнөөдөр бид нар Кимбрижийн 12 жилийн тогтолцоотой гээд тэгээд 6 настай хүүхдүүдийг сумын төв дээр, төв суурин газар руу бараадуулаад байгаа чинь хэр зохимжтой байна вэ?

Би бол ядаж багийн хөгжлийг дэмжих ийм хөтөлбөрийг хэрэгжүүлэх хэрэгтэй гээд арваад жилийн өмнөөс ийм санаачилга гаргаад Хэнтий аймгийн Засаг дарга Эрдэнэбаатартай хамтарч хэрэгжүүлээд тэгээд олны талархлыг хүлээгээд дараагийн сонгогдсон хүмүүс нь ямар нэгэн намын үзэл гаргахгүйгээр энэ хөтөлбөрийг хэрэгжүүлээд үр дүнд хүрээд, ноднин гэхэд бид Өмнөдэлгэрийн Чандгана, Цэнхэрмандалын Согоот гээд хоёр багийг өндөр хүчдэлтэй холбочихсон байж байх жишээтэй. Тэгэхээр бид нар багт бага сургууль байгуулах ийм ямар боломж байна вэ? Ингэж 6 настнуудыг ээж, ааваас нь, монгол ахуй, соёлоос нь холдуулахгүйгээр, хөдөөгийн малчин өрхүүдийг хоёр тусад нь амьдруулахгүйгээр ингээд зохион байгуулах ямар арга байна вэ гэж ийм нэг багц. Түрүүн Содбаатар гишүүн хэлчихсэн учраас бэлчээрийг тарималжуулахтай холбоотой юмыг яам бодлогоор анхаарч байгаа юм байна гэж ойлголоо. 

Хоёрдугаарх юм бол улсын хэмжээгээр 43 мянга гаруй худаг байгаа гэж. Энэ бол 66 сая малаа услахад хаана ч хүрэхгүй байна гэж. Тэгэхээр энэ газрын гадаргын усыг, хавар, намрыг үерийн усыг хуримтлуулах, хөв цөөрөм байгуулах энэ бодлогын ажлыг яаж хийх юм бэ? Өнөөдөр бол салбарын яам дунд хаягдчихсан ийм ажил байна. Тухайлбал, Байгаль орчны яам, Газрын алба, Хөдөө аж ахуйн яам гээд хоёр, гурван газар дунд нь хаягдчихсан ийм байгаа юмыг яаж анхаарах юм бэ? Хэдэн жилийн өмнө бид нар Латин Америкийн орнуудаар яваад зэргэлдээ гурван орон Аргентин, Бразил байж байхад нэг орон нь ерөөсөө бэлчээр дээрээ хөв цөөрөм жижигхэнч гэсэн тогтоол үүсгээд малынхаа усалгааны асуудлыг шийдээд байдаг. Тэр туршлагыг нь би ирээд төвийн хэвлэлүүдээр аян замын нийтлэл болгоод хэвлээд олон түмэнд хүргэсэн.

Өнөөдөр бид нар ингээд санаачилга гаргаад Хэнтий аймгийн Дэлгэрхаан суманд, Цэнхэрийн гол дээр, цаад талд нь Мөрөнгийн гол дээр, Хурхын гол дээр гээд хэд хэдэн урсгалыг нь сааруулах, хөв цөөрөм байгуулах ийм ажлыг хийгээд байгаа юм. Тэгэхээр энийг зөвхөн нэг тойрогт биш нийт улсын хэмжээгээр энэ ажлыг яаж хийх юм бэ гэдэг юмыг бодлогоор анхаарч үзээсэй гэсэн ийм саналыг би бүр зориуд хэлэх гээд байгаа юм. Ингэж байж бид нар малынхаа ундны асуудал, цаашилбал хүний цэвэр эрүүл ундны асуудлыг цогцоор нь бид нар анхаарч үзэхгүй бол болохгүй байна л даа. Одоо бид нар өмнө нь Байгаль орчны багц хуулиудад өөрчлөлт оруулаад гол, мөрний сав газрын захиргаадыг гаргачихсан. Тэр сав газрын захиргаа санаачлаад Хэрлэн голын усны нэгдсэн менежментийн төлөвлөгөө гээд томоохон судалгааны ийм хөтөлбөр гаргачихсан байгаа. Энэ бол зөвхөн нэг жишээ. Ингээд бид нар цогцоор нь устай холбоотой асуудлаа шийдмээр байна гэсэн ийм санал.
Л.Элдэв-Очир: Гишүүд үг хэлж дууслаа. Өнөөдөр хөдөө аж ахуйн салбарт тулгамдаж байгаа асуудлаар яамны мэдээллийг сонсъё гэж санаачилга гаргасан Бат-Эрдэнэ гишүүндээ баярлалаа. Мөн мэдээлэл хийсэн Улаан сайд, албаны бусад хүмүүст баярлалаа. 

Өнөөдрийн Байгаль орчин, хүнс, хөдөө аж ахуйн байнгын хорооны хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүд болон албаны хүмүүст баярлалаа. 

Дууны бичлэгээс буулгасан:

